
Muloqot chogʻida Oʻzbekistonning 
kuzatuvchi davlat sifatida Yevroosiyo 
iqtisodiy ittifoqi bilan oʻzaro manfaatli 
hamkorligi izchil kengayib borayotgani 
mamnuniyat bilan qayd etildi.

YOII mamlakatlari bilan oʻzaro savdo va 
investitsiyalar hajmi barqaror oʻsib bormoqda, 
logistika aloqalari mustahkamlanmoqda.

Mamlakatimiz ittifoqning savdo va yuk 
tashish sohalarini raqamlashtirish, elektron 
tijoratni rivojlantirish, iqlim masalalari kabi 
asosiy sohaviy dasturlarida faol ishtirok 
etmoqda.

Yevroosiyo iqtisodiy komissiyasi bilan 
qoʻshma ishchi guruhning toʻrtta yigʻilishi 
oʻtkazildi. Texnik tartibga solish tizimlarini 

Yevroosiyo iQtisodiy ittifoQi 
bilan O‘zaro manfaatli 
Hamkorlik kengayib 

borayotgani Qayd etildi
Oʻzbekiston Respublikasi Prezidenti Shavkat 

Mirziyoyev 22-oktabr kuni Yevroosiyo iqtisodiy 
komissiyasi Hayʼati raisi Baqitjan Sagʻintayevni 

qabul qildi.
oʻzaro yaqinlashtirish boʻyicha “yoʻl xaritasi” 
tasdiqlandi.

Oʻzbekiston Yevroosiyo taraqqiyot 
bankining toʻlaqonli aʼzosiga aylanib, 
kooperatsiya loyihalari portfeli 
shakllantirildi.

Joriy yil yakuniga qadar ishchi guruhning 
navbatdagi uchrashuvini oʻtkazish 
yuzasidan kelishuvga erishildi. Savdo 
toʻsiqlarini qisqartirish, kooperatsiyani 
chuqurlashtirish, bojxona va transport 
tartib-taomillarini raqamlashtirishga 
qaratilgan yangi Hamkorlik rejasini qabul 
qilish muhimligi taʼkidlandi.

OʻzA

YXHT Parlament assambleyasi 
bilan muloQotni yanada 

rivojlantirish istiQbollari 
kO‘rib chiQildi

Uchrashuvda YXHT va uning 
Parlament assambleyasi bilan hamkorlikni, 
jumladan, parlamentlararo muloqotni 
yanada rivojlantirish istiqbollari koʻrib 
chiqildi.

Ushbu nufuzli tuzilma bilan aloqalarning 
ijobiy surʼati mamnuniyat bilan qayd 
etildi. YXHT Parlament assambleyasida 
Oʻzbekistonning doimiy delegatsiyasi 
faoliyat yuritmoqda, assambleya vakillari 
mamlakatimizdagi saylovlarni kuzatish 
jarayonlarida muntazam ishtirok etib 
kelmoqda.

Oʻzbekiston Respublikasi Prezidenti Shavkat 
Mirziyoyev mamlakatimizga amaliy tashrif 

bilan kelgan Yevropada xavfsizlik va hamkorlik 
tashkiloti Parlament assambleyasi raisi Pere Joan 

Pons Sampyetroni qabul qildi.

Inson qadrlangan yurtda baraka boʻladi. 
Odamlari farovon yashaydi. Taraqqiyot 
tezlashadi. Yangi Oʻzbekistondagi islohotlar 
mazmun-mohiyati, tevarak-atrofdagi 
oʻzgarishlar, xalq kayfiyatiga nazar solgan 
kishi buni teran anglaydi. Binobarin, 
Oʻzbekiston — insonparvar mamlakat. 
Fuqarolarini hech qachon eʼtibordan chetda 
qoldirmaydigan, munosib turmush kechirishi 
uchun imkoniyat yaratadigan davlat.

Prezidentimizning Qashqadaryoga tash
rifining ikkinchi kuni viloyatni ijtimoiy-
iqtisodiy rivojlantirishga bagʻishlangan 
yigʻilish bilan boshlandi.

Avvalo, tashrifning birinchi kuni dasturi 
juda tigʻiz kechdi. Davlatimiz rahbari yangi 
ishlab chiqarish quvvatlari, zamonaviy taʼlim 
maskanlari, paxtachilikda qoʻllanayotgan 
ilgʻor tajriba, qishloq xoʻjaligi uchun 
moʻljallangan milliy brenddagi yangi 
texnikalar bilan tanishdi. Mavjud 
imkoniyatlardan samarali foydalanish yoʻllari 
koʻrsatilib, yangi imkoniyatlar eshigi ochildi.

Davlatimiz yetakchisi nafaqat 
Qashqadaryo, balki butun mamlakatimiz 
iqtisodiy ravnaqiga munosib hissa qoʻshadigan 
hayotbaxsh tashabbuslarni ilgari surdi. 

Prezidentimizning Qashqadaryo viloyatiga tashrifining ikkinchi kunidagi yigʻilish va 
voha taraqqiyotiga doir ustuvor vazifalar sharhi

Jarayonda ishchilar, tadbirkorlar, investorlar, 
mutaxassislar, oddiy odamlar bilan samimiy 
muloqot qildi. Bir soʻz bilan aytganda, 
bilimga — ragʻbat, mehnatga — imkoniyat, 
tashabbusga madad beradigan tizimga asos 
solindi. Ana endi oʻylab koʻring: ushbu 
loyihalar, tashabbus va amaliy harakatlar kim 
uchun? Albatta, shu yurtda yashayotgan xalq, 
Oʻzbekiston kelajagi uchun!

Yangi korxona odamlarning ishli va 
daromadli boʻlishi, qulay infratuzilma 
ularning hayoti yaxshilanishiga xizmat qilishi 
barchaga kunday ravshan. Saʼy-harakatlar 
zamirida, avvalo, inson qadri va manfaati 
turibdi. Bular yangi Oʻzbekistonda mehnat 
va inson nechogʻliq ulugʻlanib, qadrlanishiga 
yana bir misol boʻldi. Gap shundaki, tashrif 
davomida qashqadaryolik ikki ishbilarmon 
davlatimizning yuksak mukofoti bilan 
taqdirlandi, bir ijodkor va kitobxon oilaga 
yangi uy sovgʻa qilindi.

Davlatimiz rahbari ishtirokida 
Qashqadaryo viloyatini ijtimoiy-iqtisodiy 
rivojlantirishga bagʻishlangan yigʻilish ana 
shu yaxshi xabarlar bilan boshlandi.

Mamlakatimiz yetakchisi yigʻilish 
ishtirokchilarini Oʻzbek tili bayrami bilan 

tabriklab, Qashqadaryo farzandi, Oʻzbekiston 
Qahramoni va davlatimiz madhiyasi muallifi 
Abdulla Oripovni yodga oldi.

Bir necha yil avval eng murakkab 
vaziyatdagi hududlardan boʻlgan 
Qashqadaryoni yil yakuniga qadar 
kambagʻallik va ishsizlikdan xoli hududga 
aylantirish maqsad qilingan. Davlatimiz 
rahbari bu natijaga erishish uchun aniq hisob-
kitoblar mavjudligini qayd etdi.

— Kecha viloyatning shahar va 
tumanlari, mahallalaridagi oʻzgarishlarni, 
tadbirkor, investor, yoshlarning koʻzidagi 
shijoatni koʻrib, juda katta kuch oldim, — 
dedi Prezidentimiz.

Davlatimiz rahbari “Sultonteks” 
klasteri rahbari Nurbek Ergashevning 
energiya va suvni tejaydigan zamonaviy 
korxonasi faoliyati bilan tanishganini aytdi. 
Tadbirkorning 2028-yilgacha yana 30 ming 
kishini ish bilan taʼminlash, ayniqsa, ayollar 
uchun koʻproq imkoniyat yaratish rejalari 
qoʻllab-quvvatlandi. Prezidentimiz Nurbek 
Ergashevga “Oʻzbekiston Respublikasida 
xizmat koʻrsatgan tadbirkor” faxriy unvonini 
berish toʻgʻrisidagi farmonni imzolaganini 
maʼlum qildi.

Qamashi tumanidagi Chim mahallasida 
sulolaviy limonchilik maktabini yaratib, aholi 
daromadini oshirishga hissa qoʻshayotgan 
Abdumannop Xudoyberdiyevga “Oʻzbekiston 
Respublikasida xizmat koʻrsatgan qishloq 
xoʻjaligi xodimi” faxriy unvoni berildi.

Qashqadaryoda maʼrifatni targʻib 
etayotgan ijodkor, “Mutolaa” loyihasi 
bosh muharriri Javlon Jovliyev hamda 
“Yosh kitobxon oila” respublika tanlovi 
gʻoliblari Baxtishod Rashidov va Eʼzoza 
Xushvaqtovaga Toshkent shahridan ikki 
xonali yangi xonadonlar sovgʻa qilindi. 
Yigʻilishning oʻzida davlat mukofotlari va 
yangi uylarning sertifikati topshirildi.

Mana shu holatlarning oʻzi 
mamlakatimizdagi siyosat mohiyatini 
tushunish uchun yetarli. Bugun 
mamlakatimizda turli sohada mehnat qilib, 
yurt taraqqiyotiga hissa qoʻshayotgan 
tadbirkor va tashabbuskorlar bisyor. Ularning 
qoʻllab-quvvatlanishi xalqimiz, xususan, 
yoshlar qalbidagi ishonchni mustahkamlab, 
bunyodkorlik ruhini kuchaytirdi.

Yigʻilishda viloyatdagi ishlar sarhisob 
qilindi. Erishilgan natijalar qatorida 
bajarilishi lozim boʻlgan vazifalar tahlil etildi. 

Qashqadaryoda joriy yilning toʻqqiz oyida 
sanoat 8,4 foiz, xizmat koʻrsatish 16,6 foiz, 
qishloq xoʻjaligi 4,9 foiz oʻsgan. Shu bilan 
birga, davlatimiz rahbari hozirgi natijalar 
bilan viloyatning mavjud salohiyati oʻrtasida 
hali katta farq borligini koʻrsatib oʻtdi.

Bugun Qashqadaryo viloyati aholi 
jon boshiga sanoat mahsulotlari boʻyicha 
respublikada yettinchi, xizmat koʻrsatish 
boʻyicha toʻqqizinchi, qishloq xoʻjaligi 
mahsulotlari yetishtirish va qurilish hajmi 
boʻyicha oʻn birinchi oʻrinda. Prezidentimiz 
tuman hokimlari va banklar “bilimga — ragʻbat, 
mehnatga — imkoniyat, tashabbusga — madad” 
beradigan muhit yaratsa, Qashqadaryo bir-
ikki yilda eng ilgʻor hududlar qatoriga chiqishi 
mumkinligini taʼkidladi. Ana shu ragʻbat, 
imkoniyat va madadga asoslangan tizimli 
ishlar koʻrsatib oʻtildi. Ularni amalga oshirish 
uchun esa viloyatda imkoniyat keng. Jumladan, 
sanoatda yangi bosqichga oʻtish uchun gaz, elektr 
energiyasi va yer osti boyliklarini daromadli ish 
oʻrinlari hamda yuqori qoʻshilgan qiymatga 
aylantirish mumkin. Shu bois, mutasaddilar 
zimmasiga ushbu vazifa yuklandi.

“Uzbekistan GTL” zavodida qiymati 
300 million dollar boʻlgan uchta yirik loyiha 

tayyor holatda. Zavoddan olinadigan 430 
ming tonna nafta asosida yangi polimerlar 
va neft-kimyo mahsulotlari ishlab chiqarish 
boʻyicha 1,5 milliard dollarlik loyihani 
amalga oshirish mumkin. Dehqonobod kaliy 
zavodi quvvatini 365 ming tonnadan 600 
ming tonnaga yetkazish imkoniyati, kichik 
tonnajli kimyo yoʻnalishida esa 830 million 
dollarlik 30 dan ortiq loyihaviy taklif bor.

Viloyatga tayinlangan loyiha menejeri 
va boshqa masʼullarga 20 milliard dollarlik 
loyihalar va 50 ming ish oʻrnini qamrab 
oladigan uch yillik dastur tayyorlash 
topshirildi.

Qashqadaryoda foydalanishga kiritish 
mumkin boʻlgan yana 30 ming gektar 
yer bor. Bu kosmik maʼlumotlar asosida 
aniqlandi. Uning eng katta qismi Muborak, 
Koson va Koʻkdala tumanlariga toʻgʻri 
keladi. Nishon, Qamashi, Qarshi, Mirishkor, 
Gʻuzor, Yakkabogʻ, Kitob, Chiroqchi va 
Shahrisabzda ham qoʻshimcha maydonlar 
oʻzlashtiriladi. Bu ishga Misrdan oʻn nafar 
doimiy maslahatchi jalb etiladi.

Ekologiya, migratsiya va transport 
sohalarida konstruktiv muloqot yoʻlga 
qoʻyilgan. Oʻzbekiston vakili assambleyaning 
Migratsiya boʻyicha maxsus qoʻmitasi 
tarkibiga kiritilgan.

Xalqaro masalalar, jumladan, Markaziy 
Osiyoda mintaqaviy sheriklikni rivojlantirish 
yuzasidan ham fikr almashildi.

Amaliy hamkorlikni kengaytirish 
maqsadida yangi ustuvor yoʻnalishlarni 
belgilab beradigan qoʻshma “yoʻl xaritasi”ni 
qabul qilishga kelishib olindi.

OʻzA

Tahlil

 LOGISTIKA – 
DUNYOGA OCHILISH YO‘LI

Davlatimiz rahbari mustaqilligimizning oʻttiz besh yilligiga bagʻishlangan 
tantanali marosimda taʼkidlaganidek, “Katta siyosiy iroda koʻrsatib, 
Oʻzbekistonni dunyoga keng ochdik. Xususan, chegara muammolari hal 
qilindi, qoʻshnilarimiz bilan doʻstlik va hamkorlik mustahkamlandi”. Ushbu 
yondashuv transport va logistika sohasidagi islohotlarning ahamiyatini 
yaqqol namoyon etadi.

Dengizga bevosita chiqish imkoniyatiga 
ega boʻlmagan Oʻzbekiston uchun tashqi 
bozorlarni ochish, yuklarning harakatlanish 
muddati va xarajatini qisqartirish, avvalo, 
qoʻshni davlatlar bilan chegaradan oʻtish 

jarayonlarining samaradorligi va oʻzaro 
transport bogʻliqligini taʼminlashga bevosita 
bogʻliq.

BILIMGA — RAG‘BAT, MEHNATGA — IMKONIYAT, 
TASHABBUSGA MADAD BERAYLIK!

Viloyatda koʻchat ekish va yashil hududlarni koʻpaytirish boʻyicha ham “Qashqadaryo 

tajribasi” ishlab chiqiladi. Har yili Navroʻz bayrami arafasida “Eng yashil mahalla” 
tanlovi oʻtkazilib, gʻoliblar elektromobil hamda boshqa qimmatbaho sovgʻalar bilan 

taqdirlanadi.

Izhor

BILIMGA — RAG‘BAT, MEHNATGA — IMKONIYAT, 
TASHABBUSGA MADAD BERAYLIK!

Qashqadaryolik dehqon uchun suv 
eng muhim masalalardan. Mamlakatimiz 
yetakchisi buni ham taʼkidlab, ekin 
maydonlariga suv yetkazish murakkab va 
qimmatga tushayotganini aytdi. Buning 
yechimi esa, tabiiyki, innovatsiya va ilmda, 
ishga zamonaviy yondashuvda. Suvga 
munosabat oʻzgarishi va tejamkorlikda. 
Shu sababli kelgusi yili 265 kilometr kanal 
betonlashtirilib, 20 ta nasos yangilanadi. 
Bu ishlarga 550 milliard soʻm ajratiladi. 
Fermerlar bilan birga 75 ming gektarda suv 
tejovchi texnologiyalar joriy etiladi.

Bu yil Koson, Nishon, Qamashi va 
Mirishkorda sigʻimi 50 ming kub metrdan 
boʻlgan toʻrtta kichik hovuz qurildi. Mazkur 
tajriba kengaytirilib, Koson, Nishon, 
Mirishkor, Qamashi va Yakkabogʻning har 
birida yana ikkitadan shunday hovuz barpo 
qilinadi.

Aholini ichimlik suv bilan taʼminlash 
maqsadida joriy yil ajratilgan 1 trillion 
soʻm hisobidan 747 kilometr ichimlik suv 
va kanalizatsiya tarmogʻi hamda 43 ta 
inshoot qurilishi ikki oyda yakunlanadi. 
Prezidentimizning yigʻilishda mutasaddilarga 
bergan navbatdagi topshirigʻi shu xususda 
boʻldi. Natijada 200 ming kishi toza ichimlik 
suvdan bahramand boʻladi. Hisorak suv 
omboridan Qarshi shahri, Qamashi, Gʻuzor va 
Qarshi tumaniga ichimlik suv tarmogʻi tortish 
loyihasini boshlash uchun esa 100 milliard 
soʻm ajratildi. Yana 210 million dollar jalb 
etib, loyihani sifatli amalga oshirish vazifasi 
qoʻyildi. Bu orqali 350 ming kishi toza suv 
bilan taʼminlanadi.

Nishon, Kasbi, Mirishkor, Muborak 
va Qarshi tumanlaridagi yana 700 ming 
odamning suv taʼminotini yaxshilash 
maqsadida Tolimarjon — Muborak suv 
tizimini rekonstruksiya qilish loyihasi 
boshlanmoqda. Uning texnik-iqtisodiy 
asoslarini kelgusi yil aprel oyigacha 
yakunlash va loyihaga 150 million dollar jalb 
etish rejalashtirilgan.

Obodlik yoʻl va uning atrofidagi 
infratuzilmada ham yaqqol namoyon boʻladi. 
Qolaversa, bugun Oʻzbekiston dunyo savdo 
bozori bilan aloqalarni rivojlantirayotgan 
ekan, yoʻlning ahamiyati yanada ortadi. 
Oddiy aytganda, yoʻli sozning ishi soz boʻladi. 
Chunki soz yoʻl transport-logistika xizmatlari 
rivojiga katta hissa qoʻshadi. Qashqadaryoda 
yoʻl infratuzilmasini yaxshilash boʻyicha 
ham yirik loyihalar amalga oshirilayotgani 
ushbu masala doimiy eʼtiborda ekanidan 
dalolat. Misol uchun, Osiyo taraqqiyot banki 
bilan A-380 avtomobil yoʻlining viloyatdan 
oʻtuvchi 100 kilometr qismi rekonstruksiya 
qilinadi. Loyiha qiymati esa 350 million 
dollarni tashkil qiladi. Qarshi shahrining 
aylanma yoʻli 5,5 kilometrga uzaytirilib, 
mazkur magistralga ulanadi. Masʼullarga 
texnik-iqtisodiy asoslarni shu yil yakunlab, 
yil boshidan qurilishga kirishish topshirildi.

“Qarshi — Pomuq” va “Gʻuzor 
— Beynau” yoʻllaridagi temir yoʻl 

kesishmalarida poyezd oʻtayotgan vaqtda 
katta tirbandlik yuzaga kelmoqda. Bu 
joylarda qiymati 250 milliard soʻmlik 
ikkita zamonaviy yoʻl oʻtkazgich qurilgach, 
muammo yechiladi.

Qamashi tumanidagi Chim mahallasi 
ahli bugungi ishlardan mamnun. Nega 
deganda, bu yerda keyingi yillarda qilingan 
ishlar nafaqat mahalla hududini, balki aholi 
kayfiyatini ham tubdan oʻzgartirib yubordi. 
Yangi Oʻzbekiston mahallasining zamonaviy 
qiyofasi paydo boʻldi. Davlatimiz rahbari 
Chimni zamonaviy mahalla qanday boʻlishi 
kerakligini koʻrsatib beruvchi maskan 
sifatida taʼkidladi. Bu yerda 640 oʻrinli 
maktab, 240 oʻrinli bogʻcha qurildi, oilaviy 
poliklinika jihozlandi. Yangi mahalla binosi, 
yoshlar markazi, sport majmuasi va istirohat 
bogʻi barpo etildi.

Eng muhimi, mahallada kambagʻal oila 
ham, ishsiz ham qolmadi. Shunday ekan, 
nima uchun mahallani boshqalarga oʻrnak 
qilib koʻrsatmaslik kerak!

Prezidentimiz kelgusi yil Mustaqillik 
bayramigacha ushbu tajriba asosida har 
bir tumanda ikkitadan zamonaviy mahalla 
markazini tashkil etish vazifasini qoʻydi. 
Jumladan, Mirishkor tumanida ham 
Chim tajribasi qoʻllanadi. Bu yerdagi 20 
gektarda limonchilik issiqxonalari, yana 30 
gektarda intensiv baliqchilik xoʻjaligi va 50 
gektarda bodomzor tashkil etiladi. Bahorda 
ijaraga berilgan yerning 8000 gektarida 
intensiv bogʻ, 3000 gektarida issiqxonalar 
barpo etiladi. Qolgan 11 ming gektarda 
kooperatsiya asosida yuqori daromadli 
ekinlar yetishtiriladi. Mutasaddilarga har bir 
tumanda bunday ishlarni boshlash vazifasi 
topshirildi.

Mamlakatimiz yetakchisi banklar 
aholi va tadbirkorlarning loyihasiga resurs 
yetkazishda amaliy natija koʻrsatishi 
zarurligini taʼkidladi. Andijonda kreditni 
faqat garovga bogʻlamay, pul oqimi va aniq 
buyurtmaga qarab ajratish uchun 20 ta yangi 
moliyaviy mahsulot yaratish topshirilgan 
edi. Mazkur yondashuv Qashqadaryoda ham 
natija berishi kerak. Banklar faoliyati yangi 
mahsulotlar soni bilan emas, ular yordamida 
resurs olgan korxonalar va biznesning oʻsishi 
bilan baholanadi.

Buning uchun kreditlashdagi ortiqcha 
talablarni bekor qilish kerak. Vaholanki, 
hozir kredit olish uchun 102 turdagi 
hujjat soʻralmoqda. Shularning 53 tasi 
axborot tizimlarida mavjud, yana 22 
tasining esa kreditga aloqasi yoʻq. Albatta, 
ushbu masalaga jiddiy eʼtibor qaratish 
tashabbuslarni yuzaga chiqarishga imkon 
beradi. Tashabbusni esa inson yuzaga 
chiqaradi. Natijada mahallalarda oʻzgarishlar 
boʻy koʻrsatadi, ish oʻrni, demakki, daromad 
koʻpayadi. Yaxshi daromad esa sifatli hayot, 
ilmli jamiyat kafolati.

Odamlar obod, tinch va farovon manzilga 
intiladi. Shu maʼnoda, bugun Oʻzbekiston 
odamlarni oʻziga jalb etuvchi mamlakatga 
aylanib borayotgani kishiga oʻzgacha gʻurur 
beradi. Qolaversa, mamlakatimiz tabiati 
betakror, boʻyi koʻkka, ildizi tarixning uzoq 

davrlariga borib taqaladigan qadimiy va 
zamonaviy inshootlarimiz bor. Sayyohlar 
soni va geografiyasi tobora kengayib 
borayotganining boisi ham shunda. Masalan, 
Qashqadaryoga yil boshidan buyon 2,5 million 
sayyoh kelgan. Birgina Gʻelon qishlogʻiga 
borganlar soni 500 mingga yetgan. Bu son va 
koʻrsatkich yanada ortadi. Chunki Tatariston 
bilan hamkorlikda Gʻelondagi togʻ-changʻi 
kurortining birinchi bosqichi kelasi yili 
ishga tushiriladi. Tabiati bilan Gʻelonga 
oʻxshash Chiroqchidagi Taragʻay, Kitobdagi 
Bashir va Yakkabogʻdagi Tatar qishloqlarini 
ham etnoturizm markazlariga aylantirish 
imkoniyati mavjud. Shahrisabz tumanidagi 
Sayyod va Suvtushar qishloqlarida — togʻ 
daryolari negizida rafting va sport turizmini 
rivojlantirish mumkin.

Xullas, ushbu olti qishloq boʻyicha 
master-reja bir oyda tayyorlanishi kerak. 
Kelgusi yili mart oyidan boshlab esa 50 
million dollarlik loyihalar ijrosiga kirishiladi. 
Prezidentimiz topshirigʻi shunday boʻldi.

Bundan tashqari, har yili bahor faslida 
Gʻuzorda “Lola va kabob”, Koʻkdalada 
“Chiyal yaxna” gastronomik festivallari 
oʻtkaziladi. Bu tashabbuslar ham hududga 
sayyohlarni koʻpaytirishda ayni muddaodir.

Farzandlar kamoli, bilimi va ilmi 
uchun sarmoyadan tejalmaydi. Bu yangi 
Oʻzbekistonning kelgusi maqsadlarini 
belgilovchi eng muhim, dolzarb va ustuvor 
yoʻnalishlardan. Taʼbir joiz boʻlsa, davlatimiz 
rahbarining qatʼiy irodasi va tashabbusi 
tufayli hayotbaxsh oʻzgarishlarga asos 
boʻlayotgan eng ishonchli yoʻl.

Qashqadaryolik yoshlarning sevimli 
maskaniga aylanib borayotgan Qarshi 
shahridagi Ilgʻor kasbiy mahorat texnikumi 
buning yaqqol tasdigʻi. Koʻkdala tumanidagi 
1-texnikum oʻquvchisi Sherzod Mirzayev 
shu yerga kelib, santexniklikni oʻrganmoqda.

— Nima uchun aynan santexniklikni 
oʻrganyapsiz? — deb soʻraymiz Sherzoddan.

— Koʻkdala yangi tuman, — deydi u. 
— Keng koʻlamli qurilish ishlari ketmoqda. 
Yangi turar joylar, infratuzilma inshootlari 
qad rostlayapti. Bu santexniklarga talab 
ortadi degani. Shuning uchun shu kasbni 
oʻrganyapman.

Janubiy dehqonchilik ilmiy tadqiqot 
instituti ilmiy xodimi Nilufar Bahromova 
esa 30 oʻquvchiga dehqonchilik, issiqxona 
va hovlida ekin parvarishlash sirlarini 
oʻrgatmoqda. Uning aytishicha, ular 
yetishtirayotgan qoʻziqoringa Qarshi 
shahridagi savdo doʻkonlari xaridor ham 
boʻlmoqda.

Prezidentimiz Ilgʻor kasbiy mahorat 
texnikumi faoliyatiga ham alohida toʻxtaldi. 
Oʻquv muassasasining 32 ustasi yaqinda 
Germaniyada malaka oshirib qaytdi. Hozir 
viloyatdagi 57 ta texnikum ustalariga bilimini 
ulashmoqda.

Har yili 10-11-sinflarning 2500 oʻquvchisi 
mazkur texnikumda hunar oʻrganib, attestat 
bilan birga kasb sertifikatini ham oladi. 
Germaniyalik oʻqituvchilar esa yiliga 1500 
yoshga nemis tilini va kasb oʻrgatmoqda.

Davlatimiz rahbari loyihaning birinchi 
bitiruvchilari bilan suhbatlashganini aytdi. 
Ularga Yevropada oyiga 3000-5000 yevro 
maosh toʻlanadigan ish oʻrinlari taklif 
qilinmoqda.

Endi tumanlardagi maktab oʻquvchilarini 
Ilgʻor kasbiy mahorat texnikumi va yangicha 
metodika asosida ishlayotgan 57 ta texnikumga 
jalb qilishning aniq yoʻnalishlarini ishlab 
chiqish topshirigʻi berildi.

Qashqadaryolik yoshlar taʼlim va 
intellektual musobaqalarda yuqori natijalarga 
erishmoqda. Qarshi shahridagi Prezident 
maktabi Kembrij imtihonlarida 98 foiz natija 
bilan respublikada birinchi boʻldi. Abdulla 
Oripov nomidagi ijod maktabi oʻquvchilari 
“Zakovat” turnirida gʻolib chiqdi.

Kosonlik 11-sinf oʻquvchisi Murodjon 
Halimov SAT imtihonida maksimal 1600 
ballni toʻpladi. Davlatimiz rahbari bunday 
iqtidorli yoshlar koʻpligini, ularga aniq 
fanlarni xorijiy tillarda oʻrgatish imkoniyati 
yaratilsa, yuqori natijalar har bir tumanda 
boʻlishini taʼkidladi. Kelasi yildan barcha 
tumanda bittadan maktabda aniq fanlarni chet 
tilida oʻqitish boshlanadi.

Shu bilan birga, oʻzbekistonlik yoshlar 
robototexnika boʻyicha jahon chempioni 
boʻldi. Yil yakunigacha har bir tumanda 
robototexnika toʻgaragi ochilib, jihozlanadi. 
Har yili mart oyida oʻquvchilar oʻrtasida 

viloyat chempionati oʻtkaziladi. Birinchi 
oʻrin egasiga 30 million, ikkinchi oʻringa 20 
million, uchinchi oʻringa 10 million soʻm 
mukofot beriladi.

Qashqadaryo aholisi koʻpaygani 
sari zamonaviy uy-joylarga talab ham 
ortib bormoqda. Shu bois, Qarshi shahri, 
Koʻkdala va Qarshi tumanlari chegarasidagi 
5000 gektar maydonda 500 ming kishiga 
moʻljallangan Yangi Qarshi shahri barpo 
etiladi. Qarshi tumanidagi kanal boʻyida esa 
235 gektarli “Yangi Nasaf” ekomajmuasi 
qurilishi boshlanadi.

Nufuzli arxitektura kompaniyalari 
jalb etilib, ikki oyda ilgʻor shaharsozlik 
yechimlarini qamrab olgan bosh reja ishlab 
chiqiladi. Uni tayyorlash uchun dastlab 20 
milliard soʻm ajratiladi. Yangi hududlarda 
koʻp qavatli binolar, savdo va biznes 
markazlari, uy-joylar “yashil” va “aqlli” 
shahar tamoyillari asosida quriladi.

Viloyatda koʻchat ekish va yashil 
hududlarni koʻpaytirish boʻyicha ham 
“Qashqadaryo tajribasi” ishlab chiqiladi. 
Har yili Navroʻz bayrami arafasida “Eng 
yashil mahalla” tanlovi oʻtkazilib, gʻoliblar 
elektromobil hamda boshqa qimmatbaho 
sovgʻalar bilan taqdirlanadi.

Qashqadaryodan quloch yozgan bu 
kabi ezgu tashabbuslar butun mamlakatimiz 
boʻylab keng tarqaladigan yangiliklarga boy 
oʻtgan yigʻilish yakunida viloyat va tumanlar 
hokimlarining axboroti tinglandi. Jarayonda 
faollar bilan muloqot boʻlib oʻtdi.

Davlatimiz rahbarining tashrifi voha ahli 
uchun taraqqiyotning yangi davrini boshlab 
berdi. Buni tashrifning navbatdagi manzillarida 
koʻrib chiqilgan loyihalar misolida ham 
koʻrish mumkin. Jumladan, Yangi Qarshi 
shahrini barpo qilish hamda Qarshi magistral 
kanali boʻyida turizm majmuasini tashkil etish 
loyihalari taqdim etildi.

Yangi shahar 5200 gektar maydonda 
qad rostlaydi. Buning uchun Samarqand 
— Gʻuzor yoʻnalishidagi A-378 va 
Shahrisabzga olib boruvchi 4R-79 
avtomobil yoʻllari oraligʻidagi past bonitetli, 
foydalanilmayotgan choʻl va yaylov yerlari 
tanlangan. Dastlabki bosh reja 500 ming 
kishiga moʻljallangan.

Davlatimiz rahbari shaharni istiqbolda 
1 million odam yashaydigan, Qarshiga 
zamonaviy muqobil boʻladigan yirik 
markaz sifatida rejalashtirish zarurligini 
taʼkidladi. Yangi shaharga viloyat hokimligi 
va boshqa davlat idoralari koʻchiriladi. 
Bu yerda kongress-xoll, konsert zallari va 
mehmonxonalar barpo etiladi. Umuman, 
loyihaga koʻra, u Samarqand va Buxorodagi 
kabi yirik xalqaro forumlarni qabul qila 
oladigan turizm markazi, Yangi Toshkentdagi 
kabi zamonaviy shahar qiyofasini oʻzida 
mujassam etadi.

Prezidentimiz aeroport va temir yoʻl 
vokzalini yangi shahar bilan tutashtiradigan 
elektr jamoat transporti, kerak boʻlsa, yerusti 
metro qatnovini yoʻlga qoʻyish kerakligini 
taʼkidladi.

Taqdimotda Qarshi magistral kanali 
boʻyidagi turizm majmuasi loyihasi ham 

Talabalik paytimiz bir kursdoshim 
taʼtilda mehmon boʻlib keldi. Qish. Qor 
qalin. Qorongʻi tushganda kelgani uchun 
shoshib qoldik. Oʻtin masala, elektr ham 
yoʻq, oʻzimiz bir xonada, bir sandal koʻzida 
isinib oʻtirar edik. Ora-sira bir tok berilar, 
shunda ham uning kuchi televizorga yetmas, 
chiroqlarni xiragina yoritardi.

Ota-onam borlarini toʻkib, menga 
shartnoma puli toʻlayotgani uchun uyda 
mehmonga yaxshiroq taom tayyorlashga 
masalliq chiqmadi. Oʻshanda mehmonga 
chiroq yorugʻida, sandal choʻgʻiga qoʻyib, 
ikkita tuxum qotirib bera oldik, xolos. 
Juda xijolatda qolgandim. Lekin bunday 
yetishmovchilik aksar joylarda kuzatilar, 

kursdoshim sharoitni tushunadi degan 
yupanchim bor edi...

Yana bir xotira bolaligimda otam rahmatli 
roʻzgʻorni zoʻrgʻa eplab yurganini his qilmay, 
bir safar uyda shakar yoʻqligidan arazlab, 
maktabga och ketganim, bu bilan ularni 
ruhan qiynab qoʻyganim edi...

Bugun-chi!..
Har safar qishlogʻimizga farzandlarimni 

olib borar ekanman, oʻsha xotiralarni aytib 
bersam, ularga ertakday tuyuladi. Bu gaplarim 
nafaqat bolalarimga, balki qishlogʻimizning 
bugungi yoshlariga ham mubolagʻali tuyulsa 
kerak. Chunki bugun ularning aksari tuproq 
yoʻlning yozda qanday changishi, qishda 
qanchalik loy boʻlishini, sandal nimaligini 
bilishmasa kerak... Ular uchun issiqlik 
manbai sandal emas, bir tugmani bosish orqali 
yonadigan isitish moslamalari, yuradigan 
koʻchalari ravon asfalt yoʻllar...

Shu kunlarda qishlogʻimizga 
davlatimiz rahbari tashrif buyurgani, 
Chim mahallasidagi misli koʻrilmagan 
oʻzgarishlarni eʼtirof etganini koʻrib, 
bundan bor-yoʻgʻi yigirma yil oldingi oʻsha 
sharoitlar yodimga tushdi. Qalbimni katta 
quvonch, faxr-iftixor egalladi. Ayniqsa, 
yigirma mingga yaqin aholi yashaydigan 
Chimda bugun ishsiz ham, kambagʻal 
ham qolmagani, mahallamiz butun 
mamlakatdagi boshqa qishloqlarga namuna 
qilib koʻrsatilgani hayajonimni oshirdi. 
Kunlar kelib qadrdon Chim qishlogʻim 
butun mamlakatga zamonaviy va obod 
mahallaning yorqin namunasi boʻlishini 
oʻshanda xayolimga ham keltirmagandim.

Bugun Chimning koʻchalarini kezar 
ekansiz, koʻzingiz 640 oʻrinli yangi maktab
ga, 240 oʻrinli zamonaviy bogʻcha va oilaviy 
poliklinikaga, yangi mahalla binosi, yoshlar 
markazi, sport majmuasi, istirohat bogʻi, 
zamonaviy issiqxonalar, koʻrkam toʻyxonalarga 
tushadi. Jamiyat uchun kerakli boʻlgan 
zamonaviy yoqilgʻi quyish shoxobchalari, 
savdo va maishiy xizmat maskanlari, “yashil” 
bozorchalar deysizmi — barcha-barchasi Chim 
qishlogʻimizda muhayyo.

Keyingi yillarda qator issiqxonalar qurilib, 
aholi xonadonlarida gulxayri yetishtirish 
yoʻlga qoʻyilgani oilalar daromadini yanada 
oshirdi. Eldoshlarimizning yuz-koʻzida 
ertangi kunga umid, islohotlarning amalga 
oshishiga katta ishonch namoyon boʻlmoqda.

Chimdagi eng katta yutuqlardan biri 
taʼlimga qaratilayotgan eʼtibor hamda uning 
natijalari boʻlmoqda. Bizning davrimizda 
qishlogʻimizdan har 100 yoshdan atigi 4-5 
nafari oliygohlarda oʻqigan boʻlsa, bugun 
qishloqning oʻzida qad rostlagan oʻquv-
tayyorlov kurslari, zamonaviy toʻgaraklar 
sababli ularning soni oshgan.

Shu yilning oʻzida qishloqdagi 3 jiyanim 
talaba boʻldi. Yaratilgan bunday yuksak shart-
sharoitlar evaziga deyarli har ikki yoshdan 
biri talabalik baxtiga muyassar boʻlmoqda. 
Bu esa qishlogʻimizdan ertaga yanada 
koʻplab maʼrifatli, bilimli va kelajagiga 
qatʼiy ishongan, jamiyatga naf keltiruvchi 
ziyolilar yetishib chiqadi degani.

Yana bir gap. Yurtimizda bilim va 
maʼrifat sohiblari, madaniyat va adabiyot 
ahli, kitobxon oilalar doim ardoqlanmoqda. 

Prezidentimizning yosh yozuvchi Javlon 
Jovliyev va “Kitobxon oila” tanlovida 
sovrindor boʻlgan yosh oilaga Toshkent 
shahridan ikki xonali uy berilgani boshqalarda 
ham juda katta qiziqish va ragʻbat uygʻotadi. 
Bu ishlar ziyolisi qadrlangan elning kelajagi, 
albatta, porloq boʻlishidan dalolatdir.

Nafaqat Chim mahallasi, balki Qamashi 
tumanida, qolaversa, butun vohada 
kechayotgan islohotlar shiddati dilni 
faxrga toʻldirmoqda. Qarshi shahridagi 
Prezident maktabi oʻquvchilarining xalqaro 
imtihonlarda erishgan zafarlari, Abdulla 
Oripov nomidagi ijod maktabi yoshlarining 
“Zakovat” musobaqalaridagi gʻolibligi, 
kosonlik oddiy maktab oʻquvchisining 
xalqaro SAT imtihonida maksimal yuqori 
ballni qoʻlga kiritgani yurtdoshlarimizga 
gʻurur bagʻishladi. Bu natijalar Prezidentimiz 

tomonidan taʼlimga va yoshlar kelajagiga 
qaratilayotgan yuksak eʼtiborning natijasidir.

Bugun qishloqlardagi har bir xonadonda 
toʻkinlik, ertangi kunga ishonch hukm 
surmoqda. Koʻchalarimiz obod, maktab
larimiz bilimli yoshlar bilan toʻla. Bularning 
bari tinchlik-xotirjamlikdan. Inson qadri 
ulugʻlangan, bilim va maʼrifat tugʻ qilingan 
bunday zaminda yashash, mana shunday 
katta oʻzgarishlarning guvohi boʻlish ajib 
saodatdir.

Aytish joizki, bugun sizu bizdan koʻp 
narsa talab qilinmaydi. Neʼmatlarni qadrlash, 
shukronasini qilish, imkoniyatlardan unumli 
foydalanish, oʻzimiz va jamiyatga naf keltirib 
yashash kerak, xolos.

Abdulatif ABDULLAYEV,
jurnalist

Men Qamashi tumanining Chim mahallasida tugʻilib, katta boʻlganman. 
Bundan yigirma yillar oldin qishloqdan poytaxtga talaba boʻlib kelganman. 
Oʻshanda qishlogʻimizdan sanoqli talaba oʻqir, ayniqsa, oʻqishga shartnoma 
asosida kirganlarning aksari oilaviy sharoiti tufayli oʻqiy olmasdi.

islohotlar shukuhiga guvoh bo‘lish ajib saodatdir

koʻrib chiqildi. Uning doirasida uch kilometrli 
sayilgoh tashkil etish uchun 235 gektar yer 
ajratilgan. Loyiha toʻrt bosqichda amalga 
oshirilib, dastlab 30 gektarda hunarmandlar 
shaharchasi va turizm hududi barpo etiladi. 
Majmuada mehmonxonalar, restoran va 
doʻkonlar, muzey, akvapark, bolalar oʻyin 
maydonchalari hamda qayiqlar suzishi uchun 
sunʼiy koʻl qurilishi reja qilingan.

Prezidentimiz yangi shahar va turizm 
majmuasining bosh rejalarini nufuzli xorijiy 
loyihalash va arxitektura kompaniyalarini 
jalb qilgan holda puxta ishlab chiqish, bunda 
xavfsizlik, qulaylik, hamyonboplik va “aqlli” 
shahar tamoyillariga tayanishga koʻrsatma 
berdi.

Shundan soʻng mamlakatimiz yetakchisi 
Qarshi davlat universitetida yaratilgan 
sharoitlar bilan tanishdi. Viloyatning yirik 
ilmiy salohiyatini oʻzida jamlagan ushbu 
dargohda 14 mingdan ortiq talaba bakalavriat 
va magistratura bosqichlarida, kunduzgi, 
sirtqi va masofaviy shakllarda tahsil 
olmoqda. Ularga 579 professor-oʻqituvchi 
taʼlim beradi.

Oʻtgan yili muassasada keng koʻlamli 
qurilish va rekonstruksiya ishlari bajarilib, 
talabalarning yashash sharoiti yaxshilandi. 
Uchta yangi yotoqxona qurilishi natijasida 
1300 dan ortiq qoʻshimcha oʻrin ochildi. 
Shu tariqa talabalar turar joyiga ehtiyoj 
toʻliq qoplangan. Universitet hududida 
240 oʻrinli bolalar bogʻchasi, kutubxona, 
oshxonalar, yoshlar markazi va anjumanlar 
saroyi faoliyat yuritmoqda. Oliygoh huzurida 
“Lochin” futbol jamoasi tashkil etilib, uning 
mashgʻulotlari uchun zamonaviy maydon 
qurilgan.

Ana shunday zamonaviy infratuzilmaga 
ega universitetning ilmiy salohiyati, 
intellektual imkoniyatlarini kengaytirishga 
ham alohida eʼtibor berilgan. Jumladan, 
taʼlim dasturlari xalqaro talablarga 
moslashtirilmoqda. Ingliz filologiyasi, 
matematika, amaliy matematika va fizika 
yoʻnalishlari xalqaro akkreditatsiyadan 
oʻtkazilgan. Rossiya va Belarus oliygohlari 
bilan 14 ta qoʻshma taʼlim dasturi yoʻlga 
qoʻyilgan.

Tillar fakultetida ming oʻrinli zamonaviy 
mediastudiya, shuningdek, xitoy, nemis, 
fransuz, ingliz va rus tillari markazlari 
tashkil etilgan. Xalqaro dasturlar doirasida 
sinxron tarjimonlar tayyorlanmoqda. 
Yettita laboratoriyani birlashtirgan Xalqaro 
laboratoriyalar markazida sunʼiy intellekt, 
mashinali oʻqitish va robototexnika 
yoʻnalishlarida tadqiqotlar oʻtkazilmoqda.

Prezidentimiz universitetning talabalarga 
xizmat koʻrsatish markazi faoliyati bilan 
tanishdi.

Davlatimiz rahbarining tigʻiz ish rejimida 
oʻtgan va taraqqiyotning yangi davrini 
boshlab bergan tashrifi yakunlandi.

Dilshod ULUGʻMURODOV,
Boboravshan GʻOZIDDINOV,

Akbar RAHMONOV,
“Yangi Oʻzbekiston” muxbirlari

2026-yil 23-oktabr, 220-son

Tahlil

Davlatimiz rahbari taʼkidlaganidek, “Markaziy Osiyoda ahil qoʻshnichilik, strategik 
sheriklik va doʻstlik aloqalarini kengaytirishda tarixiy yutuqlarga erishildi”. Bugun bu 

yutuqlarning har biri yangi yoʻllar, yangi qatnovlar va yangi bozorlar shaklida namoyon 
boʻlmoqda.

www.yuz.uz yuz.uznews yuz.uz_news yuz.uz_newsyuz_official

Prezidentimiz BMT Bosh Assambleyasining 80-sessiyasida xalqaro 
tranzit yoʻlaklari xavfsizligini taʼminlash va samarali logistika 
zanjirlarini yaratish muhimligini taʼkidlab, “Barqaror rivojlanish 
maqsadlari uchun oʻzaro transport bogʻliqligini mustahkamlash” 
global mexanizmini joriy etishni taklif qildi.

Shu nuqtai nazardan, chegaralardagi 
toʻsiqlarni bartaraf etish, yangi oʻtkazish 
punktlarini ochish, transport yoʻlaklarini 
rivojlantirish va xalqaro hamkorlikni 
kengaytirish mamlakatimiz transport-
logistika salohiyatini yuksaltirishning 
muhim omillaridan. Bugun tashqi logistika 
xatarlariga bardoshli tizimni shakllantirish 
orqali Oʻzbekistonning mintaqaviy transport-
logistika tizimidagi oʻrnini mustahkamlash 
asosiy vazifalarimizdan biri boʻlib qolmoqda.

Yaqin oʻtmishda qoʻshnilar bilan chegara 
masalalari koʻp yillik bahslar mavzusi edi. 
Bugungi yondashuv buning aksini koʻrsatmoqda. 
Xususan, 2025-yil 31-martda Xoʻjand shahrida 
boʻlib oʻtgan uch tomonlama oliy darajadagi 
uchrashuvda Oʻzbekiston, Tojikiston va 
Qirgʻiziston davlat chegaralarining tutash nuqtasi 
toʻgʻrisidagi tarixiy shartnoma imzolandi. 
Unda davlat chegaralari tutashgan nuqta aniq 
belgilanib, tomonlarning huquqiy asoslari 
xalqaro hujjat darajasida mustahkamlandi hamda 
qoʻshni davlatlar bilan chegara masalalarini hal 
etishda izchil va huquqiy asoslangan yondashuv 
oʻz aksini topdi.

Prezidentimizning 2026-yil iyulda 
Qirgʻizistonga davlat tashrifi chogʻida 
esa ikki mamlakat oʻrtasida Ittifoqchilik 
munosabatlari toʻgʻrisidagi shartnoma 
hamda chegara masalalarini tartibga soluvchi 
muhim hujjatlar imzolandi. Ular doirasida 
ikki mamlakat oʻrtasidagi oʻtkazish punktlari 
sonini ikki barobar koʻpaytirish va oʻzaro 
tovar almashinuvini 2 milliard dollarga 
yetkazish kutilmoqda.

Biroq chegaralarning ochiqligi transport 
sohasidagi barqaror va samarali hamkorlikni 

taʼminlash uchun yetarli emas. Buning 
uchun, avvalo, chegaradan oʻtish jarayonini 
soddalashtirish, hujjatlarni rasmiylashtirish 
muddatini qisqartirish, tashuvchilar uchun 
moliyaviy yuklamani maqbullashtirish hamda 
xorijda harakatlanish va faoliyat yuritish 
shartlarini takomillashtirish talab etiladi. 
Shu bois, qilinayotgan ishlarda mazkur 
masalalarga alohida eʼtibor qaratilmoqda.

Bugun mamlakatimiz 40 dan ortiq 
davlat bilan xalqaro avtomobil tashuvlari 
toʻgʻrisida hukumatlararo bitim imzolagan 
boʻlib, ulardan 35 tasi bilan ruxsatnoma 
almashish tizimi yoʻlga qoʻyilgan. Shundan 
25 tasi Yevropa davlatlaridir. Soʻnggi 
paytlarda qogʻoz shaklidagi ruxsatnoma 
oʻrnini bosqichma-bosqich elektron 
tizim egallamoqda. “E-Permit” elektron 
ruxsatnoma almashish tizimi 2021-yilda 
Turkiya bilan joriy etilgan boʻlsa, keyinchalik 
Qozogʻiston, Ozarbayjon, Qirgʻiziston, 
Xitoy, Tojikiston, Turkmaniston va Gruziya 
singari 8 ta davlat bilan ishga tushirildi.

Qolaversa, joriy yil 1-iyundan boshlab 
ruxsatnomalarni bevosita chegara bojxona 
postlarida berish amaliyoti yoʻlga qoʻyildi. 
Tashuvchilarga ularni 10 kun muddatga band 
qilish imkoniyati yaratildi. Qoʻshnilar bilan 
muloqot yuk tashuvchilarimizning kundalik 
muammolarini hal etmoqda. Qozogʻiston bilan 
bitimga kiritilgan oʻzgartirishlar tufayli yuk 
koʻtarish quvvati 3,5 tonnadan yoki toʻla vazni 
6 tonnadan oshmaydigan yuk avtotransport 
vositalari ruxsatnoma talabidan butkul 
ozod qilindi. Xitoy bilan esa avtotransport 
tashuvlarida kvotasiz ruxsatnoma tizimiga 

oʻtildi. Oʻzbekiston va Eron hududida kirish 
hamda tranzit uchun undiriladigan 400 dollarlik 
yigʻimlar oʻzaro bekor qilindi. Rossiya 
tomoni bilan muzokaralar natijasiga koʻra esa 
haydovchilarimizning Rossiyada bir kalendar 
yili davomida vaqtincha boʻlish muddati 
2026-yil 30-iyundan boshlab 90 kundan 180 
kungacha uzaytirildi. Bu oʻzgarishlar har bir 
tashuv tannarxi va har bir haydovchining 
daromadiga oʻz taʼsirini koʻrsatadi.

Chegaralarning ochilishi nafaqat 
tovarlar harakatini, balki xalqlar oʻrtasidagi 
aloqalarni ham yanada yaqinlashtirdi. 
Bugun Qozogʻiston, Qirgʻiziston, Rossiya, 
Tojikiston va Xitoyga jami 43 yoʻnalishda 
muntazam xalqaro avtobus qatnovi amalga 

oshirilib, fuqarolarning erkin va qulay 
harakatlanishi uchun keng imkoniyatlar 
yaratilmoqda.

Aviatsiya sohasida 2026-yilning 
birinchi yarim yilligida rezident va xorijiy 
aviakompaniyalar tomonidan 18 ta xalqaro 
yoʻnalishda yangi qatnovlar yoʻlga qoʻyildi. 
Natijada xizmat koʻrsatilgan yoʻlovchilar 
soni 15 foiz oʻsib, 8,1 millionga yetkazildi.

Temir yoʻl transportida yoʻlovchilarni 
tashish boʻyicha 34 ta mahalliy va 11 ta xalqaro 
yoʻnalishda kuniga oʻrtacha 32,5 mingdan 
ortiq yoʻlovchiga xizmat koʻrsatilmoqda. 
Joriy yilning yanvar-iyun oylarida tashilgan 
yoʻlovchilar soni 5,9 millionni tashkil etdi. 
Shundan 331 mingi xalqaro va 5 million 
554 mingi mahalliy yoʻnalishlarda qatnagan 
yoʻlovchilardir.

Prezidentimiz nutqida alohida 
taʼkidlanganidek: “Global logistikadagi 
uzilishlar, dunyodagi notinch vaziyatga 
qaramasdan, bu vazifani shu yilning oʻzida 
ortigʻi bilan amalga oshiramiz va daromadi 
oʻrtachadan yuqori boʻlgan davlatlar qatoriga 
kiramiz”.

Dunyodagi logistika zanjirlarida uzilish 
yuzaga kelgan damda bu masalaga masʼuliyat 
bilan yondashilmoqda. Vazirlikda idoralararo 
ishchi guruh hamda koll markaz faoliyati 
yoʻlga qoʻyilib, joylarda turib qolgan yuklar 
“Oʻrta yoʻlak”, Xitoy portlari va boshqa 
muqobil yoʻlaklar orqali manziliga yetkazildi.

Bu tajriba yagona yoʻnalishga bogʻlanib 
qolmay, yangi yoʻnalishlarni diversifikatsiya 
qilish zarurligini koʻrsatdi. Shu sababli 
Kaspiy va Qora dengiz yoʻnalishida amaliy 
qadamlar qoʻyilmoqda. Ozarbayjon bilan 
Kaspiy dengizida qoʻshimcha kemalarni 
sotib olish maqsadida qoʻshma korxona 
tashkil etish, Poti portida esa Gruziya bilan 
birga terminal qurish boʻyicha ishlar davom 
ettirilmoqda.

Koʻp yillik izchil siyosat bugun aniq 
natija bermoqda. “Oʻrta yoʻlak” boʻylab 
tashilgan yuklar hajmi ikki barobar oshib, 
2025-yil yakuniga kelib, 1,2 million tonnani 
tashkil etdi. Shu bilan birga, Oʻzbekistonning 
Yevropa Ittifoqi mamlakatlari bilan 
amalga oshirilgan yuk tashuvlarida mazkur 
yoʻlakning ulushi 2021-yildagi 12 foizdan 
2025-yilda 28 foizga yetdi.

“Oʻrta yoʻlak”ning tranzit salohiyatini 
yanada oshirish hamda Yevropa va Xitoy 
oʻrtasida samarali transport aloqalarini yoʻlga 
qoʻyish maqsadida Prezidentimiz tomonidan 

 LOGISTIKA – 
DUNYOGA OCHILISH YO‘LI

MUSHTARAK MANFAATLAR, investitsiya va 
iqtisodiy hamkorlik istiqbollari

xalqaro maydonlarda “Xitoy — Qirgʻiziston 
— Oʻzbekiston” temir yoʻlini Oʻrta yoʻlak 
bilan integratsiya qilish va Xitoy — Markaziy 
Osiyo — Kaspiy — Kavkaz — Yevropa 
uzluksiz quruqlik yoʻnalishini yaratish 
muhimligi bir necha bor taʼkidlanmoqda.

“Xitoy — Qirgʻiziston — Oʻzbekiston” 
multimodal yoʻlagida 2020-yilga nisbatan 
yuk tashish hajmi 50 barobardan ziyod oshdi. 
Mamlakat ichidagi logistika tarmogʻi ham 
shu mantiq asosida qurilmoqda. Xonobod va 
Angren shaharlari, Yangiyoʻl, Ohangaron, 
Olot va Termiz tumanlari transport-logistika 
sohasiga ixtisoslashtirilishi koʻzda tutilgan. 
Xonobod “Xitoy yoʻli darvozasi”, Olot “Oʻrta 
yoʻlak darvozasi”, Termiz esa “Transafgʻon 
yoʻlagi darvozasi” sifatida rivojlantiriladi.

Ushbu hududlarda logistika markazlarini 
tashkil etish maqsadida jami 300 gektar 
yer maydoni ajratish nazarda tutilmoqda. 
Bundan tashqari, Toshkent shahri hamda 
Toshkent, Andijon, Surxondaryo va Buxoro 
viloyatlarida 17 ta logistika markazi va 
terminallar barpo etish rejalashtirilgan.

Prezidentimiz BMT Bosh Assambleya
sining 80-sessiyasida xalqaro tranzit 
yoʻlaklari xavfsizligini taʼminlash va samarali 
logistika zanjirlarini yaratish muhimligini 

taʼkidlab, “Barqaror rivojlanish maqsadlari 
uchun oʻzaro transport bogʻliqligini 
mustahkamlash” global mexanizmini joriy 
etishni taklif qildi.

Ayni damda bu tashabbus Oʻzbekiston 
tomonidan hamkorlikda amalga 
oshirilayotgan yirik infratuzilma loyihalarida 
oʻz ifodasini topmoqda. Xitoy, Qirgʻizis
ton va Oʻzbekiston davlatlari rahbarlarining 
siyosiy irodasi tufayli Yevroosiyo markazida 
uzunligi qariyb 533 kilometr boʻlgan “Xitoy 
— Qirgʻiziston — Oʻzbekiston” strategik 
temir yoʻl magistrali barpo etilmoqda. Ayni 
paytda 9 ta ramali koʻprik qurilishi va 26 
ta tonnelda qazish ishlari davom etmoqda. 
Obyektga 9000 dan ortiq ishchi va 6000 
dan ziyod maxsus texnika jalb qilingan. 
Ushbu strategik loyiha 2030-yil yakuniga 
qadar qurib bitkazilishi rejalashtirilgan. Yoʻl 
toʻliq quvvatda ishga tushgach, yuk tashish 
hajmi yiliga 15 million tonnagacha yetishi, 
tovarlarni yetkazib berish muddati esa 
oʻrtacha 7 kunga qisqarishi kutilmoqda.

Janubiy yoʻnalishda ham muhim qadamlar 
qoʻyildi. Transafgʻon temir yoʻlining 
“Termiz — Naybobad — Logar — Xarlachi” 

yoʻnalishi boʻyicha texnik-iqtisodiy asoslarni 
ishlab chiqish toʻgʻrisidagi uch tomonlama 
bitim Prezidentimiz qarori bilan tasdiqlandi. 
Ayni damda loyihaning texnik-iqtisodiy 
asoslari ishlab chiqilmoqda. Mazkur temir 
yoʻl liniyasi Janubiy Osiyo temir yoʻl tizimini 
Markaziy Osiyo va Yevroosiyo temir yoʻl 
tizimlari bilan bogʻlashi kutilmoqda.

Ushbu saʼy-harakatlarning barchasi oxir-
oqibat bitta koʻrsatkichda — yuk tashish 
hajmida oʻz aksini topadi. Dunyodagi beqaror 
vaziyat sharoitida 2025-yilda Oʻzbekiston 
xalqaro yuk tashuvlari hajmi 66,8 million 
tonnani tashkil etib, 2024-yildagiga nisbatan 
11,9 foiz oshdi. Soʻnggi 10 yilda xalqaro yuk 
tashuvi hajmi 2,2 barobar oʻsdi.

Eng katta siljish avtomobil transportida 
kuzatilmoqda. Avtomobilda tashilgan xalqaro 
yuklar hajmi 2016-yildagiga nisbatan 6 
barobar, faqat oʻtgan yilning oʻzida 22,8 
foiz oʻsdi. Natijada avtomobil transportining 
xalqaro yuk tashuvidagi ulushi 31 foizga 
yetdi. Bu oʻsishda yuqorida keltirilgan 
ruxsatnomalar, yigʻimlar va oʻtkazish 
punktlari boʻyicha qarorlarning ham munosib 
hissasi bor.

Xalqaro yuk tashuvlarida temir yoʻl 
transporti yetakchi oʻrinni egallamoqda. 

2025-yilda ushbu transport turi orqali 46,2 
million tonna yuk tashilib, jami xalqaro 
tashuvlarning qariyb 70 foizi taʼminlandi. 
Temir yoʻl transportidagi islohotlar ham kam 
emas va izchil davom ettirilmoqda.

Oldimizdagi vazifalar aniq — qoʻshni 
davlatlar bilan oʻzaro manfaatli hamkorlikni 
yanada kengaytirish, chegara va logistika 
jarayonidagi toʻsiqlarni bartaraf etish, 
transport yoʻlaklarini diversifikatsiya qilish 
va tashqi xatarlarga chidamli transport-
logistika tizimini shakllantirish. Bu esa 
nafaqat oʻzaro yuk tashish hajmlari va tranzit 
koʻrsatkichlarini oshirish, balki mintaqada 
global transport-logistika tizimini yanada 
mustahkamlashga xizmat qiladi.

Davlatimiz rahbari taʼkidlaganidek, 
“Markaziy Osiyoda ahil qoʻshnichilik, 
strategik sheriklik va doʻstlik aloqalarini 
kengaytirishda tarixiy yutuqlarga erishildi”. 
Bugun bu yutuqlarning har biri yangi yoʻllar, 
yangi qatnovlar va yangi bozorlar shaklida 
namoyon boʻlmoqda. Logistika — dunyoga 
ochilish yoʻli. Bu yoʻlni yanada keng va 
ishonchli qilish esa biz, transport sohasi 
vakillarining sharafli vazifasidir.

Davlatlar oʻrtasidagi munosabatlar masofa 
bilan emas, manfaatlar qanchalik uygʻunligi 
va hamkorlik qanday natija berayotgani bilan 
oʻlchanadi. Geografik jihatdan bir-biridan 
uzoqda joylashgan Oʻzbekiston va AQSH 
oʻrtasidagi aloqalar kengayib borayotgani shu 
jihatdan ahamiyatli. Bugun ikki mamlakat 
munosabatlarida siyosiy muloqot bilan bir 
qatorda savdo, investitsiya va texnologiya 
sohalaridagi hamkorlik ham muhim oʻrin 
tutmoqda.

Oʻzbekistonning tashqi iqtisodiy 
aloqalarni diversifikatsiyalash, xorijiy 
sarmoyalarni jalb etish va zamonaviy 
texnologiyalarni oʻzlashtirishga boʻlgan 
intilishi AQSH bilan sheriklik uchun 
keng imkoniyatlar ochmoqda. Amerika 
kompaniyalari uchun esa Oʻzbekistonning 
oʻsib borayotgan bozori, mintaqaviy iqtisodiy 

aloqalardagi oʻrni va istiqbolli loyihalarda 
ishtirok etish imkoniyati muhim. Manfaatlar 
bu jihatdan bir-biriga mos kelishi ikki 
tomonlama munosabatlarni amaliy mazmun 
bilan boyitmoqda.

Bugun yurtimizda AQSHning 340 ga 
yaqin kompaniyasi faoliyat yurityapti. 
Bundan oʻn besh yil avval AQSH kompaniya
larining Oʻzbekistonga kiritgan investitsiyasi 
miqdori qariyb 500 million dollarni tashkil 
etgan boʻlsa, 2026-yilga kelib, iqtisodiy 
hamkorlik koʻlami keskin kengaydi. Bugun 
mamlakatimiz va AQSH oʻrtasida 35 milliard 
dollarlik uch yillik Iqtisodiy hamkorlik 
dasturi amal qilmoqda.

Markaziy Osiyo — AQSH 
munosabatlari butun mintaqamiz uchun 
yangi iqtisodiy imkoniyatlarga eshik 
ochmoqda. Oʻtgan Oʻzbekiston — Amerika 

biznes va investitsiyalar kengashining 
ikkinchi yigʻilishida 12 milliard dollarlik 
kelishuvlarga erishilgani ikki mamlakat 
iqtisodiy hamkorligi yangi koʻlam kasb 
etayotganini koʻrsatadi. AQSH Davlat 
kotibi Marko Rubio Oʻzbekistonning 
soʻnggi oʻn yilda iqtisodiy oʻsish va aholi 
farovonligini oshirish borasida qoʻlga 
kiritgan natijalarini eʼtirof etdi. Uning 
fikricha, mamlakatda yaratilayotgan 
iqtisodiy imkoniyatlar ikki davlatni 
yanada yaqinlashtirib, oʻzaro aloqalarni 
mustahkamlamoqda.

Ushbu loyihalar Oʻzbekiston sanoati, 
transport va energetika infratuzilmasini 
modernizatsiyalash, strategik ahamiyatga 
ega mineral resurslarni oʻzlashtirish, moliya 
sektori, raqamli texnologiyalar, qish
loq xoʻjaligi, taʼlim va sogʻliqni saqlash 
sohalarini rivojlantirishga qaratilgan.

Mamlakatimiz uchun xorijiy 
investitsiyalarni jalb etishning ahamiyati 
faqat moliyaviy resurslar bilan cheklanmaydi. 
Sarmoya bilan birga zamonaviy uskunalar, 
boshqaruv tajribasi, ishlab chiqarish 
standartlari va xalqaro bozorlarga chiqish 
imkoniyatlari ham kirib kelishi mumkin. Bu 
esa mahalliy korxonalar raqobatbardoshligini 
oshirish, mahsulot sifatini yaxshilash va 
iqtisodiyotning yuqori qoʻshilgan qiymat 
yaratadigan tarmoqlarini rivojlantirish uchun 
muhimdir.

Amerika kompaniyalariga Oʻzbekis
tondagi imkoniyatlar eʼtiborga molik. 

Mamlakatning mintaqadagi geografik 
oʻrni, ichki bozorning oʻsib borishi, 
ishlab chiqarish va xizmatlar sohasidagi 
ehtiyojlari xorijiy biznes uchun yangi 
yoʻnalishlarni ochmoqda. Oʻzbekiston — 
AQSH kengaytirilgan strategik sheriklik 
muloqoti yoʻlga qoʻyilishi hamkorlik izchil 
rivojlanayotganini koʻrsatadi. Uning birinchi 
uchrashuvi doirasida bir qator hujjatlar 
imzolandi. Jumladan, Oʻzbekistonning 
kosmosni tinch maqsadlarda tadqiq etish 
boʻyicha “Artemida” bitimlariga qoʻshilishi 
mamlakatning xalqaro ilmiy-texnologik 
hamkorlikdagi ishtirokini kengaytirishga 
xizmat qiladi. Kosmosni tadqiq etish kabi 
murakkab yoʻnalishlarda xalqaro tajriba 
va bilim almashish ilmiy salohiyatni 
rivojlantirish uchun yangi imkoniyatlar 
yaratadi.

Iqtisodiy munosabatlardagi oʻsish 
savdo koʻrsatkichlarida ham aks etmoqda. 
Joriy yil boshidan buyon ikki mamlakat 
oʻrtasidagi tovar ayirboshlash hajmi 35 foiz 
oshdi. Fuqaro aviatsiyasi, avtomobilsozlik, 
konchilik, energetika, qishloq xoʻjaligi, 
raqamlashtirish va moliya sohalarida yirik 
loyihalar amalga oshirilmoqda. Bu tarmoqlar 
qamrovi hamkorlik bir yoʻnalish bilan 
cheklanmayotganini koʻrsatadi.

Investitsiya va savdo aloqalari samarasi 
faqat kelishuvlar qiymati bilan belgilanmaydi. 
Agar loyihalar ishlab chiqarishni kengaytirsa, 
yangi ish oʻrinlari yaratsa, mahalliy korxonalar 
imkoniyatlarini oshirsa va mutaxassislar 

malakasini rivojlantirsa, ularning natijasi 
aholi hayotida ham seziladi. Shu maʼnoda, 
iqtisodiy oʻsish va farovonlik bir-biri bilan 
bogʻliq jarayonlardir: iqtisodiyotdagi yangi 
imkoniyatlar aholi daromadlariga, bandlikka 
va xizmatlar sifatiga ijobiy taʼsir koʻrsatishi 
mumkin.

Yirik investitsiya kelishuvlarining 
ahamiyati ularning amalda qanday natija 
berishi bilan belgilanadi. Sarmoyalar 
yangi ishlab chiqarish quvvatlarini 
yaratish, zamonaviy texnologiyalarni joriy 
etish va mahalliy korxonalar faoliyatini 
kengaytirishga xizmat qilsa, iqtisodiy oʻsish 
uchun mustahkam zamin paydo boʻladi. 
Ayniqsa, xorijlik investorlar bilan mahalliy 
tadbirkorlar oʻrtasidagi hamkorlikni 
rivojlantirish muhim. Bu orqali milliy 
korxonalar yangi tajriba orttirishi, mahsulot 
sifatini yaxshilashi va xalqaro bozorlarga 
chiqish imkoniyatlarini kengaytirishi 
mumkin. Natijada investitsiya loyihalari 
samarasi butun iqtisodiyotga ijobiy taʼsir 
koʻrsatadi.

Texnologiya va sarmoyaning iqtisodiy 
samarasi, avvalo, ularni amaliyotga tatbiq eta 
oladigan mutaxassislar salohiyatiga bogʻliq. 
Shuning uchun Oʻzbekiston va AQSH 
oʻrtasidagi hamkorlikda ilgʻor tajribani 
oʻrganish, mahalliy kadrlar malakasini 
oshirish va zamonaviy ishlab chiqarish 
usullarini oʻzlashtirish muhim ahamiyat kasb 
etadi. Bu mahalliy korxonalarning yangi 
sharoitlarga moslashishi, mahsulot sifatini 

yaxshilashi va xalqaro bozordagi oʻrnini 
mustahkamlashiga yordam beradi.

Oʻzbekiston va AQSH oʻrtasidagi 
iqtisodiy hamkorlik natijasi xorijiy 
sarmoyaning mahalliy ishlab chiqarish bilan 
qay darajada bogʻlanishiga qarab belgilanadi. 
Amerika texnologiyalari va tajribasi mahalliy 
korxonalar imkoniyatlari bilan qoʻshilsa, 
mahsulot sifati oshadi, ishlab chiqarish 
kengayadi va oʻzbek tadbirkorlarining 
tashqi bozorlarga chiqish imkoniyati ortadi. 
Bu jarayon yangi ish oʻrinlari yaratilishi 
va iqtisodiyotda qoʻshilgan qiymatning 
koʻpayishiga ham xizmat qiladi. Natijada 
hamkorlik samarasi sarmoya hajmidagina 
emas, mamlakatning ishlab chiqarish 
salohiyati va raqobatbardoshligida ham 
namoyon boʻladi.

Davlatimiz rahbari 19-oktabr kuni Samarqand shahrida boʻlib, 
Oʻzbekiston — Markaziy Osiyo va AQSH munosabatlarining evrilish 
davri muloqoti tadbirlarida ishtirok etdi.

Munosabat

4 JARAYON
2026-yil 23-oktabr, 220-son

Sharif QOBILOV, 
IIV akademiyasi professori, 

isteʼfodagi polkovnik

Davlatimiz rahbarining ichki ishlar organlariga koʻrsatayotgan yuksak 
eʼtiborini har bir xodim oʻz hayoti va xizmatida chuqur his etmoqda. Eng 

muhimi, ichki ishlar organlari faoliyati samaradorligi kundan kunga oshib 
boryapti.

Bu oddiygina oʻzgarish emas, balki 
mustaqilligimizning birinchi oylaridanoq 
oʻz taqdirimizni, mustaqillikni asrab qolish, 
jismoniy va yuridik shaxslarning mulkini 
turli tajovuzlardan asrash, konstitutsiyaviy 
tuzumni himoya qilish, shaxs, jamiyat, 
davlatning xavfsizligini taʼminlash yoʻlidagi 
eng qatʼiy va strategik qadam edi.

Shu tariqa ichki ishlar vazirligi tizimida 
katta oʻzgarishlar boshlandi. Uning ichki 
tuzilishi, faoliyatining shakl va usullari 
qaytadan koʻrib chiqildi. Mustaqillikning 
dastlabki yillaridanoq mavjud iqtisodiy va 
ijtimoiy qiyinchiliklar, mintaqadagi murakkab 
geosiyosiy vaziyatga qaramay, yurtimizda 
parokandalik va boshboshdoqlikka yoʻl 
qoʻyilmadi. Jinoyatchilik va kriminal 
toʻdalarga qarshi ayovsiz kurash olib borilib, 
qisqa muddatda osoyishtalik qaror topdi. 
1991-1997-yillarda 6000 ga yaqin katta va 
kichik uyushgan jinoiy guruhga barham 
berilgani ham fikrimizni tasdiqlaydi.

Bugun Oʻzbekiston dunyodagi eng 
xavfsiz davlatlardan biri sifatida eʼtirof 
etilayotgan boʻlsa, buning zamirida mus
tahkam tamal toshi hamda oʻz jonini garovga 
qoʻyib xizmat qilgan minglab ichki ishlar 
xodimlarining fidokorona mehnati ham 
yotibdi.

Rahbariy gʻoya 
asosidagi xizmat

Bundan oʻn yil muqaddam 
mamlakatimizda jiddiy ijobiy oʻzgarishlar 
yuz bera boshladi. Prezidentimiz Shavkat 
Mirziyoyev siyosiy tizimni isloh qilishda 
oʻzining boy hayotiy tajribasini ishga solib, 
yangi taraqqiyot yoʻllarini birin-ketin hayotga 
tatbiq etdi. Yangi Oʻzbekistonni barpo etish 
yoʻlida tizimli qarorlar qabul qilindi. Bu 
zarurat edi. Sababi davr eskicha yashash va 
ishlashni koʻtara olmasdi.

2017-yil 9-fevral kuni Oʻzbekiston 
Prezidenti raisligida oʻtkazilgan videoselektor 
yigʻilishida ichki ishlar organlari faoliyati, 
tizimdagi muammo va kamchiliklar — 
shaxsiy tarkib oʻrtasidagi beparvolik, 
maʼnaviy qashshoqlik, rasmiyatchilik, el-yurt 
taqdiriga loqaydlik, mahalliychilik, urugʻ-
aymoqchilik, tanish-bilishchilik illati tizim 
obroʻsiga putur yetkazayotgani, “sharaf” 
degan nomni tiklash zarurligi qayd etildi. 
Istiqboldagi vazifalar belgilab berildi.

Shuningdek, inson manfaatlari bilan 
bogʻliq masalalarni kechiktirmay hal qilish, 
eskicha fikrlashdan voz kechish, xizmatni 
eski “qoliplar” asosida emas, oʻz professional 
burchini elga xizmat tamoyiliga asoslanib 
bajarish kerakligi qatʼiy taʼkidlandi. 
Videoselektor yigʻilishida ichki ishlar 
organlari shunday ishlashi kerakki, xalq 
davlatdan rozi boʻlsin degan talab qoʻyildi.

Bugun ushbu rahbariy qoidani har bir 
xodim kundalik faoliyatining bosh shioriga 
aylantirgan holda shaʼni, qasamyodi 
va professional burchiga sodiq boʻlib 
ishlamoqda.

Butun tizim xodimlari obroʻsi, nufuzi, 
mavqeini tiklash yoʻlidan bordi. Tizim 
xodimlariga xalq, davlat tomonidan ishonib 
yuklatilgan vakolat, yaʼni maʼmuriy resurs 
naqadar muhim ekani chuqur anglatildi. 

“Sharaf” degan nomning qadri mana 10 
yildirki, izchil mustahkamlanmoqda.

El-yurtga qanot, qalqon boʻlish dunyo
dagi eng buyuk ishdir. Shu oʻrinda xalq 
osoyishtaligini taʼminlash tizimida yangi 
davr va mutlaqo yangicha dunyoqarashni 
boshlab bergan muhim konsepsiyaning 
mazmun-mohiyatiga toʻxtalishni zarur 
deb bildik. Prezidentimizning 2017-yil 
10-apreldagi “Ichki ishlar organlarining 
faoliyati samaradorligini tubdan oshirish, 

Oʻzbekistonda har bir insonning hayoti, 
erkinligi, shaʼni va boshqa daxlsiz huquqlari 
oliy qadriyatdir. Mamlakatimizning har bir 
fuqarosi tinch-osoyishta yashashga haqli. 
Bu huquqlarning taʼminlanishida ichki ishlar 
organlari muhim oʻrin tutadi. Inson turli 
jinoiy tajovuzlardan himoya qilinishi kerak.

Ichki ishlar organlarining jamiyatdagi 
obroʻsi faqat zamonaviy texnika yoki 
chiroyli libos emas, balki xalqning sohaviy 
xizmatlarga ishonchi bilan oʻlchanadi. 
Ishonch esa adolat va halollik ustiga quriladi.

Agar tizimda birgina xodim adolatsizlik 
yoki nohalollikka yoʻl qoʻysa, bu butun 
sohaning, minglab fidoyi xodimlarning 
shaʼniga dogʻ boʻlib tushadi. Shu sababli 
ham halollik faqat fazilat emas, balki har bir 
xodim uchun professional burchdir.

Inson qadri —
boshqaruv markazida

Qayerda qonun ustuvor boʻlsa, oʻsha 
joyda taraqqiyot boʻladi, inson qadr topadi. 
Prezidentimiz taʼkidlaganidek, “Agar davlat 
tayanadigan asosiy ustun qonun boʻlsa, 
uning kuchini amalda namoyon etadigan 
eng samarali tizim, bu — ichki ishlar 
sohasi”. Ushbu masʼuliyatli vazifalarni 
samarali bajarish, ichki ishlar organlarini 
xalq mehri va ishonchini qozongan, xalqchil 
tuzilmaga aylantirish maqsadida soʻnggi 
yillarda tizimda keng qamrovli islohotlar 
oʻtkazilmoqda. Yangi ichki ishlar organlarida 
boshqaruv strategiyasi markaziga inson 
huquqlari va manfaatlari qoʻyildi.

Davlatimiz rahbari Ichki ishlar vazirligi 
markaziy apparatini yanada optimallashtirish 
va uning tuzilmalari faoliyatini 
takomillashtirishga eʼtibor qaratdi hamda 
muhim islohotlarni amalga oshirdi. Buning 
sabablari bor, albatta.

Birinchidan, davr oʻzgardi, xavf-xatarlar 
va tahdidlar shakli ham transformatsiya 
boʻlmoqda. Eskicha ish uslubi, quruq 
raqamlar ortidan quvish va faqat jazolovchi 
organga aylanib qolish tizimi zamon 
talablariga mutlaqo javob bermay qolgandi. 
Jamiyatga jinoyat sodir etilgandan keyin 
uni fosh etuvchi emas, balki jinoyatning 
oldini barvaqt oluvchi, mahalla ichiga kirib 
boruvchi tizim kerak edi. Optimallashtirish 
orqali kuch va vositalarni mahallabay, 
fuqarolarga eng yaqin boʻlgan quyi 
boʻgʻinlarga yoʻnaltirishning asl zarurati 
mana shunda edi.

Ikkinchidan, vazifa va funksiyalarning 
aniq taqsimlanmagani xodimlarning ortiqcha 
yuklama bilan ishlashiga va asosiy eʼtiborning 
sochilib ketishiga sabab boʻlayotgan edi. 
Yuqorida nomi qayd etilgan farmon bilan 
tashkiliy-shtat tuzilmasi maqbullashtirildi. 
Ichki ishlar organlarining har bir boʻlinmasi, 
tergovdan tortib, migratsiya va jamoat 
tartibini saqlashgacha boʻlgan sohalarning 
vazifalari aniq belgilab berildi. Bu esa 
kuchlardan oqilona foydalanish va xizmat 
unumdorligini keskin oshirish imkonini 

berdi. Ayni paytda Ichki ishlar vazirligi 
markaziy apparati yanada optimallashtirilib, 
uning tuzilmalari negizida bir nechta 
departament tashkil etilgani tizimning eng 
quyi boʻgʻinidan respublika darajasigacha 
samarali faoliyatni yoʻlga qoʻyish imkonini 
bermoqda.

2025-2026-yillarda ichki ishlar faoliyati 
samaradorligini tubdan oshirish maqsadida 
vazirlik tarkibida qator tashkiliy-tarkibiy 
oʻzgarishlar yuz berdi. Prezidentimizning 
2025-yil 4-martdagi tegishli farmoniga 
asosan Qoʻriqlash departamenti Ichki ishlar 
vazirligi tarkibiga oʻtkazilib, ushbu sohaviy 
xizmat oldiga aniq va muhim vazifalar 
qoʻyildi.

Aholiga yanada qulaylik yaratish 
maqsadida Personallashtirish agentligi 
Ichki ishlar vazirligi tizimiga oʻtkazilib, 
Migrasiya va fuqarolikni rasmiylashtirish 
bosh boshqarmasi IIV huzuridagi Migrasiya 
va personallashtirish departamenti etib qayta 
tashkil qilindi.

Vazirlik tarkibidagi axborot 
texnologiyalari, aloqa va axborotni 
himoyalash boshqarmasi hamda Huquqiy 
statistika bosh markazi negizida Raqamli 
texnologiyalar va huquqiy statistika 
departamenti tashkil etildi. Shu oʻrinda 
vazirlik tizimidagi Kiberjinoyatlarga 
qarshi kurashish departamenti raqamli 
makonda qonun ustuvorligini taʼminlovchi, 
fuqarolarning virtual xavfsizligi va mulkiy 
huquqlarini himoya qiluvchi eng muhim 
maxsus tuzilma ekanini qayd etish lozim.

Bugun qaysi sohada boʻlmasin, 
faoliyat samaradorligi koʻp jihatdan 
axborot texnologiyalaridan qay darajada 
foydalanishga bogʻliq. Ayni maqsadda barcha 
hududda “Xavfsiz shahar” tizimining sunʼiy 
intellekt asosida boshqariluvchi “Qalqon” 
dasturiy platformasi samarali faoliyat 
yuritmoqda. Bugun kiberjinoyatchilik 
zamonaviy xavf-xatarlardan biriga aylanib 
ulgurdi. Shu sababli 2025/2026-oʻquv yilidan 
IIV akademiyasida raqamli texnologiyalar, 
sunʼiy intellekt yordamida sodir etilgan 
jinoyatlarga qarshi kurashish faoliyati 
yoʻnalishi boʻyicha kadrlar tayyorlash yoʻlga 
qoʻyildi.

Yangi Oʻzbekistondagi keng qamrovli 
islohotlarning eng muhim yoʻnalishlaridan 
biri jamiyat hayotining barcha sohasida xotin-
qizlar va erkaklar uchun teng huquq hamda 
imkoniyatlar yaratishdir. 2030-yilga qadar 
Oʻzbekiston Respublikasida gender tenglikka 
erishish strategiyasida davlat boshqaruvi va 
qarorlar qabul qilish tizimida ayollar ulushini 
bosqichma-bosqich oshirish ustuvor vazifa 
sifatida belgilangan. Buning uzviy davomi 
sifatida Ichki ishlar vazirligi tizimida ham 
tub burilishlar kuzatilmoqda. Xususan, 
ayol xodimlarni rahbarlik lavozimlariga 
tayinlash va ularning salohiyatidan samarali 
foydalanish amaliyoti yangi bosqichga 
koʻtarildi.

Uzoq yillar ichki ishlar organlari 
asosan erkaklar faoliyat yuritadigan soha 

Bundan 35 yil muqaddam, aniqrogʻi, 1991-yil 25-oktabr 
kuni Oʻzbekiston tarixida yangi, shonli bir sahifa ochildi. 
Maxsus qaror bilan mustaqil davlatimizning Ichki ishlar 

vazirligi tashkil etildi. Hujjatga binoan Oʻzbekiston 
Respublikasi Ichki ishlar vazirligi haqidagi nizom va uning 
markaziy apparati tuzilishi hamda amaldagi xodimlar soni 

tasdiqlandi.

organlarning buyrugʻini kutmay, mahalliy 
sharoitdan kelib chiqib, tezkor va mustaqil 
qaror qabul qilish tizimi joriy qilinmoqda. 
Har bir bitiruvchi rahbar statistika va raqamli 
xaritalar (Big Data) yordamida jinoyatlar 
zanjirini uzish mexanizmini oʻz xizmatida 
qoʻllashi shartligi borasida zarur bilimlar 
berilmoqda.

jamoat tartibini, fuqarolar huquqlari, 
erkinliklari va qonuniy manfaatlarini 
ishonchli himoya qilishni taʼminlashda 
ularning masʼuliyatini kuchaytirish chora-
tadbirlari toʻgʻrisida”gi farmoni soha 
xodimlari zimmasiga nafaqat huquqiy, balki 
ulkan maʼnaviy masʼuliyat ham yukladi. 
Bu hujjatda ilgari surilgan eng asosiy gʻoya 
— aholiga oʻz vaqtida va sifatli yordam 
koʻrsatadigan, har bir xodim tomonidan 
xalq manfaatlariga xizmat qilishni oʻz 
burchi deb biladigan professional tuzilmani 
shakllantirish edi.

Dastlab ichki ishlar organlarini anʼanaviy 
nazorat qiluvchi organdan “xalqchil va xizmat 
koʻrsatuvchi” tuzilmaga aylantirishning 
tarixiy zarurat ekani tushuntirildi.

Xoʻsh, bu gʻoyaning hayotiy zarurati 
nimada edi? Nega biz eski tizim qoliplaridan 
voz kechib, butunlay yangicha tizim 
yaratishga majbur boʻldik?

Keling, ochiq gaplashaylik. Uzoq 
yillar huquq-tartibot organlari deganda 
koʻpchilikning koʻz oldiga faqat jazolovchi, 
nazorat qiluvchi va fuqarodan oʻzini uzoq 
tutadigan idora kelardi. Xalq davlat idorasiga 
yordam soʻrab borishga choʻchirdi. Biroq 
adolat ustuvor boʻlgan jamiyatda davlat 
organi xalqdan ustun emas, balki xalqning 
xizmatkori boʻlishi kerak. Prezidentimiz 
aytganidek, “Xalq davlat idoralariga emas, 
davlat idoralari xalqimizga xizmat qilishi 
kerak”. Mana shu hayotiy haqiqat tizimning 
tubdan isloh etilishiga, uning jazolovchi 
organ emas, balki ijtimoiy yoʻnaltirilgan, chin 
maʼnoda koʻmakchi tuzilmaga aylanishiga 
asos boʻldi.

Bu gʻoyaning ahamiyati shundaki, u 
xodimning dunyoqarashi, yurtdoshlarimizga 
munosabatini oʻzgartirdi. Bugun tizim 
xodimlari professionallik faqat qonunlarni 
yaxshi bilish yoki jismoniy tayyorgarlikdan 
iborat emasligini anglagan holda haqiqiy 
professionallik asosida faoliyat yuritmoqda. 
Shu tariqa fuqaroning dardini oʻzinikidek his 
qila oladigan, umid va yordam istab turgan 
onaxonning, koʻchada adolat izlayotgan 
oddiy insonning muammosini oʻz vaqtida 
va sifatli hal etib berayotgan xalqchil tizim 
shakllandi. Bu, oʻz navbatida, jamiyatimizga 
xotirjamlik, odamlarga davlat va adolatga 
ishonchni qaytardi.

Bugun ichki ishlar organlarining har 
bir xodimi qabul qilayotgan qaror shaxsiy 
manfaatlar, his-tuygʻular va ichki kayfiyatdan 
xolidir. Ular shu ruhda tarbiyalanmoqda va 
jipslashmoqda.

Har bir xodimning egnidagi xizmat kiyimi 
shunchaki libos emas, balki davlatimizning 
ramzi, qonun ustuvorligining kafolati va 
eng muhimi, xalqning tizim xodimlariga 
mustahkam ishonchidir. Shu sababli ham 
har bir xodim ushbu libosni kiyar ekan, 
xalq manfaatlariga xizmat qilish tamoyilini 
shunchaki balandparvoz soʻz emas, balki 
oʻz vijdonining sadosi, kundalik hayotining 
bosh mezoni sifatida qabul qilmoqda. Tizim 
xodimlari aniq amaliy yordam, samimiyat, 
adolat va halol xizmatni faoliyatining asosiy 
mezoniga aylantirdi.

Amir Temur bobomizning “313 asl zotli 
shijoatli, jasur er yigitlarni birlashtirdim. 
Birlik ittifoqda shunday ediki, barilari 
bir tandek edi. Barchalarining maqsadi, 
raʼyi, soʻzlari va ishi bir edi” degan soʻzlari 
transformatsiya qilinayotgan bugungi 
ichki ishlar tizimi va uning tasarrufidagi 
taʼlim muassasalari jamoasi uchun muhim 
dasturulamaldir. Shu asosda soʻnggi yillarda 
ichki ishlar organlari safi eng ilgʻor tafakkur 
egalari, vatanparvar, adolat va masʼuliyat, 
professional burchi va qasamyodiga sadoqatli 
yoshlar bilan toʻldirilmoqda. Pirovardida 
shaxsiy javobgarlik bilan ish koʻradigan, 
xalq mehri va ishonchini qozona oladigan, 
“sharaf” degan nomni ulugʻlab, shaxsiy 
tarkibni, kuch va vositalarni oqilona boshqara 
oladigan professionallar jamoasi, xalqchil 
tizim shakllantirilmoqda.

25-oktabr — Ichki ishlar organlari xodimlari kuni

Xalqchil va natijaga 
yoʻnaltirilgan tizim — 

davr talabi
Bugun yangilanayotgan Oʻzbekistonda 

rahbarlarning xalqqa xizmat qilishi 
shunchaki shior emas, balki davlat 
siyosatining bosh mezoniga aylandi. Aynan 
shu maqsadda 2021/2022-oʻquv yilidan 
boshlab Oʻzbekiston Respublikasi IIV 
akademiyasi magistraturasida xalqchil va 
natijaga yoʻnaltirilgan boshqaruv tizimi 
uchun universal rahbarlar tayyorlash tizimi 
yoʻlga qoʻyildi. Xoʻsh, buning zarurati va 
ahamiyati nimada?

Bundan 10 yil oldin tor doira (faqat 
tergov, tezkor qidiruv yoki jamoat xavfsizligi 
yoʻnalishi)dagi boshqaruv modeli bugungi 
tezkor davr talablariga javob bermay qoldi. 
Zamonaviy ichki ishlar organi rahbari keng 
dunyoqarashga ega, universal boʻlishi shart. 
U hududdagi kriminogen vaziyatni nafaqat 
jinoyat sodir boʻlgandan keyin, balki ungacha 
boʻlgan ijtimoiy-iqtisodiy muammolarni 
tahlil qilish orqali jilovlay olish qobiliyatiga, 
yaʼni bilim, tajriba va malakaga ega boʻlishi 
kerak.

Magistraturada joriy etilgan yangi tizim 
rahbar xodimni faqat buyruq beruvchi shaxs 
emas, balki jarayonlarni prognoz qiluvchi, 
tizimli muammolarga yechim topuvchi 
strategik boshqaruvchiga aylantirishni 
maqsad qilgan. Magistraturani oʻtgan 5 yigʻin 
davomida 500 ga yaqin turli toifadagi rahbar 
xodim tamomladi. Ular magistr darajasidagi 
universal rahbarlar maqomida IIO faoliyati 
samaradorligini tubdan oshirish, jamoat 
tartibini ishonchli saqlash, fuqarolarning 
huquqlari va qonuniy manfaatlarini 
ishonchli himoya qilish borasida turli rahbar 
lavozimlarida samarali faoliyat yuritmoqda.

Akademiyamizning magistratura 
bitiruvchilari va tizimdagi rahbar kadrlar 
oldiga qoʻyilayotgan yangi talablarning 
mazmun-mohiyati — anʼanaviy sokin 
ish yuritishdan voz kechish, raqamli 
texnologiyalarni kundalik nazoratga 
tatbiq etish va strategik tahlil asosida 
jinoyatchilikning oldini barvaqt olishdir.

Zamonaviy rahbar qiyofasi — yuqori 
professionallik, innovatsion fikrlash, 
maʼnaviy yetuklik va xalq bilan yaqin muloqot 
uygʻunligi. Magistratura bitiruvchisi nafaqat 
boshqaruvchi, balki sohadagi islohotlarni 
hayotga tatbiq etuvchi asosiy kuchdir. Bugun 
magistratura oldiga yangicha fikrlaydigan, 
qonunni qatʼiy himoya qiladigan, muloqot 
madaniyati, professionalizm, adolat, 
halollik hamda xolislikda oʻrnak boʻladigan 
yuqori malakali mutaxassislar tayyorlash, 
zamonaviy rahbar qiyofasini shakllantirish 
vazifasi qoʻyilgan.

Bugun bitiruvchilarimiz faqat kundalik 
topshiriq bajaruvchi emas, balki oʻz 
hududidagi kriminogen vaziyatni 1-2 yil 
oldindan prognoz qila oluvchi rahbar boʻlishi 
talab etilmoqda. Zamonaviy rahbarlarga 
tezkor vaziyatlarda yuqori turuvchi 

Ilgari rahbar faoliyati samaradorligi 
quruq raqam va foizlar, aytaylik, nechta 
jinoyat ochilgani, nechta bayonnoma 
tuzilgani kabilar bilan belgilangan boʻlsa, 
bugungi boshqaruv tizimi xalqning roziligi 
va tinchligi bilan baholanadi.

Magistratura tinglovchilariga faqat 
sohaviy fanlar emas, balki zamonaviy 
kompetensiyalar: strategik menejment, 
psixologiya, kreativ fikrlash, inqirozli 
vaziyatlarni boshqarish, raqamli 
texnologiyalar va yumshoq kompetensiyalar 
(muloqot madaniyati, kirishimlilik, 
his-hayajonlarni boshqarish) chuqur 
oʻrgatilmoqda. Zero, xalqchil rahbar 
mahallaga, odamlar orasiga kira oladigan, 
oddiy odamlarning dardini tinglab, 
muammosini joyida hal qiladigan yetakchi 
boʻlishi zarur.

Bilim va tafakkur, qonuniylik, 
kasb madaniyati va temir 
intizom — kasbiy ehtiyoj

Bugun ichki ishlar organlari xodimlari 
kasbiy muvaffaqiyatning asosiy siri bilim, 
halol xizmat va adolatda ekanini chuqur 
idrok etmoqda. Ular mutaxassis sifatida 
oʻz sohasidagi yangiliklarni kuzatadi. 
Xodimlar yangi gʻoya va loyihalar ustida 
ishlash uchun real bilim zarurligini hayotiy 
ehtiyojga aylantirmoqda. Chunki tizimda 
shaffof KPI (samaradorlik koʻrsatkichlari) 
joriy etildi. Lavozimga tayinlashda faqat 
bilim, koʻnikma, malaka va natijalar asos 
qilib olinmoqda. Bilimi va halol xizmati 
bilan muvaffaqiyatga erishgan shaxslar 
tajribasi oʻrnak qilib koʻrsatilmoqda. 
Xodimning professional layoqati, 
muloqot madaniyati, koʻnikmalari va 
xizmat koʻrsatkichlari birinchi oʻringa 
chiqmoqda.

Ichki ishlar organlari xodimlarini 
Vatanga mehr-muhabbatli, sadoqatli va 
fidoyi qilib tarbiyalash dolzarb vazifadir. 
Bu borada Prezidentimizning 2021-yil 
2-apreldagi “Ichki ishlar organlarining 
jamoat xavfsizligini taʼminlash va 
jinoyatchilikka qarshi kurashish sohasidagi 
faoliyatini yanada takomillashtirish boʻyicha 
qoʻshimcha tashkiliy chora-tadbirlar 
toʻgʻrisida”gi qarori bilan “Ichki ishlar 
organlarida maʼnaviy-maʼrifiy ishlarni tashkil 
etish konsepsiyasi”ning qabul qilinishi tarixiy 
ahamiyatga ega voqeadir.

Yangi Oʻzbekistonda yangicha 
dunyoqarash asosini adolat va halollik 
tashkil etadi. Binobarin, ijtimoiy-
siyosiy lugʻatimizga kiritilgan “Halollik 
vaksinasi” dunyo miqyosidagi rivojlanish 
ehtiyojidir.

Bugun xodimlarga halollik va adolat 
ideali tizim immunitetini kuchaytirishi, 
oʻzini oʻzi tozalash, nazorat qilish va 
boshqarishni taʼminlashi tushuntirilmoqda. 
Shu bois, tizimdagi xodimlarni baholash, 
ularga navbatdagi unvon berish, lavozimdan 
boshqa lavozimga oʻtkazish, ayniqsa, yuqori 
lavozimga qoʻyishda xodim imiji (nufuzi)
ni oʻrganish zaruriy talab etib belgilandi. 
Tizimda komplayens xizmati va xodimlarning 
ijtimoiy himoyasi kuchaytirildi. Sohaviy 
xizmatlar rahbarlari oʻz shaxsiy tarkibi 
orasida halollikni taʼminlashi, taʼmagirlik va 
suiisteʼmolchilik holatlariga birinchi boʻlib 
toʻsiq qoʻyishi talab etilmoqda. Bularning 
barchasi tizim xodimlarida korrupsiyaga 
qarshi murosasiz muhit yaratishga xizmat 
qilmoqda.

Bir soʻz bilan aytganda, davlatimiz 
rahbarining ichki ishlar organlariga 
koʻrsatayotgan yuksak eʼtiborini har bir 
xodim oʻz hayoti va xizmatida chuqur his 
etmoqda. Eng muhimi, ichki ishlar organlari 
faoliyati samaradorligi kundan kunga oshib 
boryapti. Asosiysi, xalqimizning har bir 
ichki ishlar organi xodimi timsolida oʻz 
himoyachisini koʻrishiga erishilayotgani 
faoliyatimizning asosiy yutugʻidir.

sifatida koʻrilgan boʻlsa, bugunga kelib bu 
qarash oʻzgarmoqda. Vazirlik tizimidagi 
tayinlovlarda asosiy mezon sifatida jins emas, 
balki nomzodning kasbiy fazilatlari, bilim 
darajasi, maʼnaviy saviyasi va tashkilotchilik 
qobiliyati asos qilib olinmoqda.

Qarorlar qabul qilish tizimi markazdan 
quyi boʻgʻin — mahallaga yoʻnaltirildi. 
“Mahalla yettiligi” tizimida ichki ishlar 
organi xodimi — profilaktika inspektorining 
masʼuliyati oshirildi. Bir soʻz bilan aytganda, 
bugun ichki ishlar organi xodimi qoʻrquv 
uygʻotuvchi kuch emas, balki jamiyatning 
ishonchli himoyachisi va koʻmakchisiga 
aylandi.

SHAXS, JAMIYAT VA DAVLAT XAVFSIZLIGINI 
TA’MINLASHDAGI STRATEGIK QADAM

YANGI O‘ZBEKISTON

Sunʼiy intellekt qaror qabul qilish modellarini oʻzgartiradi, resurslardan 
samarali foydalanishni taʼminlaydi va anʼanaviy usullar bilan erishib 

boʻlmaydigan yuqori texnologik imkoniyatlarni yaratadi. KO‘ZGU

Sunʼiy intellekt

Sunʼiy intellekt texnologiyalarining shiddat 
bilan rivojlanishi jahondagi global oʻzgarishlarning 
yetakchi omillaridan biri boʻldi. Uni iqtisodiyot va 
ijtimoiy hayotning barcha sohalariga joriy etish hech 
bir davlat uchun endi innovatsion ustunlik emas, balki 
raqobatbardoshlik, samarali davlat boshqaruvi, aholi 
turmush sifati va yangiliklar surʼatini belgilab beruvchi 
hayotiy ehtiyojga aylandi.

Sunʼiy intellekt turli amallarni bajarishga 
moʻljallangan algoritm va dasturiy tizimlardan iborat 
boʻlib, inson ongi bajarishi mumkin boʻlgan bir qancha 
vazifalarni axborot bazasiga kiritilgan maʼlumotlar 
asosida amalga oshiradi. Shuningdek, sunʼiy intellekt 
murakkab tahlillar va katta maʼlumotlar bilan ishlovchi 
dasturlarni oʻz ichiga olib, mantiqli izchil mulohaza 
qilish hamda tavsiya berish qobiliyatiga ega “aqlli” 
texnologiyadir. Mutaxassislar tomonidan sunʼiy 
intellektga toʻrtinchi sanoat inqilobining asosi sifatida 
qaralmoqda.

Darhaqiqat, sunʼiy intellekt qaror qabul qilish 
modellarini oʻzgartiradi, resurslardan samarali 
foydalanishni taʼminlaydi va anʼanaviy usullar bilan 
erishib boʻlmaydigan yuqori texnologik imkoniyatlarni 
yaratadi.

Bu esa anʼanaviy kasblar oʻz oʻrnini raqamli 
koʻnikmalarga boʻshatib berayotgan bir paytda yosh 
avlodni ertangi kunga tayyorlashni hayotiy zaruratga 
aylantirmoqda. Zero, axborot texnologiyalari (AT), 
sunʼiy intellekt va kreativ iqtisodiyot yoshlarimizni 
kelajak kasblariga yetaklovchi, ularning global 
miqyosda raqobatbardosh boʻlishini taʼminlovchi 
uchta asosiy ustundir. Bu sohalar shunchaki yangi ish 
oʻrinlari emas, balki yoshlarning intellektual va ijodiy 
salohiyatini toʻliq namoyon etishi uchun cheksiz 
imkoniyatlar olamidir.

Bugun sohadagi qonunchilik instituti mus
tahkamlandi. Xususan, 2026-yil 21-yanvarda qabul 
qilingan “Sunʼiy intellektni qoʻllash orqali yuzaga 
keladigan munosabatlar tartibga solinishi munosabati 
bilan Oʻzbekiston Respublikasining ayrim qonun 
hujjatlariga qoʻshimcha va oʻzgartirishlar kiritish 
toʻgʻrisida”gi qonun bilan “Axborotlashtirish 
toʻgʻrisida”gi qonundagi sunʼiy intellekt tushunchasiga 
taʼrif berildi. Unda sunʼiy intellekt inson bilim va 
koʻnikmalariga taqlid qiladigan, mustaqil oʻrganadigan, 
yechim izlaydigan va aniq vazifalarni bajarishda inson 
aqliy mehnati natijalari bilan solishtirsa boʻladigan 
natijalarga erisha oladigan texnologik yechimlar 
majmui sifatida taʼriflangan.

Qonunning muhim jihati shundaki, inson huquq 
va erkinliklariga taalluqli yuridik ahamiyatga ega 
qarorlar qabul qilinayotganda faqat sunʼiy intellekt 
asosida ishlaydigan axborot tizimi xulosasiga 
tayanish mumkin emasligi belgilab qoʻyildi. Yaʼni 
mashina maslahat berishi mumkin, lekin inson 
taqdirini hal qiluvchi oxirgi soʻz va masʼuliyat doim 
insonda qoladi. Bu Prezidentimiz ilgari surgan “Inson 
qadri uchun” tamoyilining texnologiya sohasidagi 
aniq ifodasi.

Joriy yil 28-avgust kuni davlatimiz mus
taqilligining oʻttiz besh yilligiga bagʻishlab oʻtkazilgan 
tantanali marosimda Prezidentimiz kelgusi oʻn yillikni 
mamlakatimiz uchun “milliy yuksalish davri” deb atadi 
va inson qadrini yanada yuksaltirishga qaratilgan yettita 
milliy dasturni eʼlon qildi.

Mazkur hujjatlarning mantiqiy davomi oʻlaroq, shu 
yilning 14-oktabr kuni davlatimiz rahbari “Bolalarni 
ijtimoiy himoya qilish tizimini takomillashtirishga 
qaratilgan qoʻshimcha chora-tadbirlar toʻgʻrisida”gi 
qarorni imzoladi. Mazkur tizim takomillashtirilishi 
munosabati bilan ayrim qonun hujjatlariga kiritilayotgan 
oʻzgartirish va qoʻshimchalar haqida aniq maʼlumotga 
ega boʻlish maqsadida soha mutasaddilariga yuzlandik.

Sattor RAHMATOV,
Oliy Majlisning Bola huquqlari boʻyicha vakili 

(bolalar ombudsmani) kotibiyati sektor mudiri:
— Ertamiz egalari boʻlgan bolalarimizning 

huquqlarini himoya qilish — davlat siyosatining 
ustuvor yoʻnalishi. Sohaning huquqiy asoslari hamda 
institutsional tuzilmalari takomillashtirilyapti, bola 
huquqlarini himoya qiladigan, erkinliklari, qonuniy 
manfaatlarini taʼminlaydigan qator qonun hujjatlari 
qabul qilindi. Ularning eng asosiylaridan biri “Bolalarni 
zoʻravonlikning barcha shakllaridan himoya qilish 
toʻgʻrisida”gi qonundir. Qonun bilan, avvalo, bolaga 
nisbatan zoʻravonliklar turlari, shakllari kengaytirildi 
va bular haqidagi tushunchalar aniq belgilab qoʻyildi. 
Shuningdek, mazkur qonunni 2026-2030-yilgacha 
amalga oshirish boʻyicha harakatlar strategiyasi ishlab 
chiqildi. Ayni paytda biz 2026-yilgi vazifalarni ijro 
etyapmiz va 2027-yilda strategiyani bajarish rejalari 
tuzilyapti.

Albatta, tizimli chora-tadbirlar koʻrilgani yaxshi, 
lekin baʼzi nuqtalarda mana shu qonunlarni yanada 
kuchaytirish, takomillashtirish zarurati bor edi. 
Chunonchi, birgina 2025-yilda voyaga yetmagan 
yoki bolaga nisbatan jinsiy zoʻravonlik sodir etilgani 
yuzasidan 51 ta murojaat tushgan boʻlsa, 2026-yilning 
9 oyida bu raqam 57 tani tashkil qildi. Endi shu kabi 
jinoyatlarni sodir etganlar javobgarlikdan ozod 
etilmaydi yoki jazoni ijro etish muddati oʻtib 
ketgani tufayli jazodan qutulib qolmaydi. 
Jinoyat kodeksining 118-, 119-moddalari 
toʻrtinchi qismida belgilangan jinoyatni 
sodir etgani uchun 25 yil va umrbod 
qamoq jazosi belgilandi. Bolaning 
oʻlimiga bogʻliq boʻlgan jinoyatni 
sodir qilgan shaxsga nisbatan ham 
endi shartli hukm oʻqilmaydi yoki jazo 
muddatidan oldin tugatilmaydi, yoki 
yengiliga almashtirilmaydi.

Bu bilan jamiyatda nima oʻzgaradi? 
Jamiyatda bolalarga nisbatan 
zoʻravonlikka toqatsizlik shakllanadi, 
bolaga nisbatan sodir etilayotgan jinoyat 
jazosiz qolmaydi va bolalarimizning 
huquqiy himoyasi kuchayadi. Eng 
achinarlisi, bolalar koʻpincha oilada ota-
onalari, yaqinlari tomonidan zoʻravonlikka 
duch kelyapti. Bolaga gʻamxoʻrlik koʻrsatmaslik 
bu — zoʻravonlik turi. Baʼzan bolaning qonuniy 
vakillari shuni his qilmayapti. Bu jinoiy va maʼmuriy 
javobgarlikni keltirib chiqaryapti. Shuning uchun 
endi Maʼmuriy javobgarlik toʻgʻrisidagi kodeksda 
bolaga gʻamxoʻrlik koʻrsatmaslik uchun jazo choralari 
kuchaytirilyapti. Yoki bola zararli axborotdan himoya 
qilinmagani, unga shahvoniy shilqimlik, bolalarni 
tarbiyalamaslik, nikoh yoshini buzish, uni tilanchilikka 
jalb qilish kabi gʻayriijtimoiy harakatlar uchun ham 
jarima va jazolar kuchaytirilyapti. Zero, hammamiz 
koʻryapmiz, ijtimoiy tarmoqlarda oʻz onasi tomonidan 
ogʻir tan jarohati olgan bola toki sud hukmi chiqquncha 
oʻsha zoʻravon ona bilan birga qoldirilyapti. Mana 
shunday holatlarda bolaning yonida kim qoladi degan 
masala hal qilinmagan edi. Endi vasiylik va homiylik 
organini oilada sodir boʻlgan zoʻravonlik holatlariga 
jalb qilish va qonuniy vakillarni almashtirish, dastlabki 
vakil tayinlashga kirishiladi. Shuningdek, jinsiy 
zoʻravonliklardan jabrlangan yoki guvoh boʻlganlarga 
bepul yuridik yordam Jinoyat-protsessual kodeksida 
belgilangan holatda taqdim etilishi ham bolalarni 
zoʻravonlikdan himoyalashda muhim omil boʻladi.

Yana bir jihat, zoʻravonlikdan jabrlanganlarni 
qayta-qayta tergov qilish, zoʻravon bilan yuzlashtirish 
masalalari ularning ruhiy holatiga juda qattiq zarba 
berardi. Endi mana shu tergov-surishtiruv jarayonlarida 
videoyozuvlar orqali qayd qilib olish ham qonunda 
belgilandi va zoʻravon bilan yuzlashtirish masalasi 
vakolatli organlarning maxsus qarorlari chiqarilgan 
holdagina amalga oshiriladi.

“Biz taʼlim bilan bir qatorda ilm-fan, zamonaviy 
texnologiya va innovatsiyalarni ham taraqqiyotimizning 
hal qiluvchi omili deb bilamiz. Shu bilan birga, AT, 
sunʼiy intellekt, kreativ iqtisodiyot kabi yoʻnalishlar 
rivojiga yangi ruh berib, juda katta harakatni boshlab 
yubordik. Bu orqali 10 million yoshlarimizni raqamli 
industriya va kelajak kasblariga olib kiramiz.

Istiqlol bayramimiz arafasida xitoylik 
hamkorlarimiz bilan “Samarqand — 2028” sunʼiy 
yoʻldoshini fazoga uchirganimiz bizga alohida gʻurur 
bagʻishlaydi.

Mening niyatim: Oʻzbekiston texnologiya 
sohalarida jahonga ilgʻor tashabbuslarni taklif qiladigan 
markazga aylanishi zarur.

Oʻzbek tili raqamli dunyoda ilm va texnologiya 
yaratiladigan til boʻlishi lozim”, dedi davlatimiz rahbari.

Qayd etilganidek, dunyo hamjamiyatida munosib 
oʻrin egallashimiz uchun bizga bilimli, kelajak 
kasblarini puxta egallagan, mustaqil fikriga ega boʻlgan 
yangi avlod mutaxassislari kerak.

Bugun yoshlarga xorijiy tillar va kasb-hunar 
oʻrganishi uchun munosib sharoitlar yaratilgan. Ularda 
bilim olishga ishtiyoq kuchaydi. Ota-onalar uchun 
farzandini oliy maʼlumotli qilish faqat orzu emas, 
erishsa boʻladigan maqsadga aylandi. Hozirgi kunda 
talabalar soni 1 million 600 ming nafarga yetdi.

Soʻnggi yillarda amalga oshirilgan ishlar, sohaga 
berilayotgan yuksak eʼtibor natijasida qator yutuqlarni 
qoʻlga kiritdik. Xususan, Oʻzbekiston sunʼiy intellektga 
tayyorlik boʻyicha xalqaro reytingda 25 pogʻona 
yuqorilab, 62-oʻringa koʻtarildi. 2030-yilga qadar 
yurtimizni mazkur reytingda dunyodagi eng ilgʻor 50 
ta davlat qatoriga kiritish maqsad qilingan. Shuningdek, 
sunʼiy intellekt asosida yaratilgan dasturiy mahsulot 
va xizmatlar hajmini 1,5 milliard dollarga yetkazish, 
infratuzilmani kengaytirish hamda 200 dan ortiq yangi 
loyihani amalga oshirish rejalashtirilgan.

“Raqamli hukumat” data markazida AQSHning 
NVIDIA texnologiyalari asosidagi superkompyuter 
ishga tushirildi. U quvvati boʻyicha jahon 
reytingida 321-oʻrinni egalladi. Bir oy ichida klaster 
yuklamasining 90 foizga yetgani mamlakatimizda 
hisoblash quvvatlariga talab yuqori ekanini 
koʻrsatmoqda.

Bugungi kunga qadar 24 million dollarlik 
zamonaviy hisoblash infratuzilmasi ishga tushirildi. 
Mavjud klasterni kengaytirish uchun yana 70 million 
dollar yoʻnaltiriladi. Bu borada AT-park rezidentlari, 
startaplar va 20 dan ortiq sunʼiy intellekt laboratoriyasi 
bilan tizimli hamkorlikni yoʻlga qoʻyish muhim 
ahamiyat kasb etadi. Joriy yilda ushbu yoʻnalishda 
faoliyat yuritayotgan rezidentlar sonini 300 taga, ular 
tomonidan koʻrsatiladigan xizmatlar hajmini 2 trillion 
soʻmga, eksportni esa 160 million dollarga yetkazish 
kutilmoqda.

Eng muhimi, sohada kadrlar tayyorlash masalasiga 
alohida eʼtibor qaratilmoqda. Ayni yoʻnalishda bugungi 
kunga qadar 1,5 milliondan ortiq foydalanuvchi sunʼiy 
intellekt boʻyicha maxsus sertifikat oldi. Shuningdek, 
900 rahbar, 3 mingdan ziyod davlat xizmatchisi, mingta 
bank xodimi va 200 maslahatchi maxsus kurslarda 
oʻqitildi.

“Besh million sunʼiy intellekt yetakchilari” loyihasi 
doirasida oʻquvchilar, talabalar, oʻqituvchilar va keng 
aholi qatlamlari uchun zamonaviy oʻquv-uslubiy 
materiallarni ishlab chiqish borasida qator chora-
tadbirlar amalga oshirilmoqda.

Bunday tashabbuslar yoshlarning zamonaviy 
texnologiyalarni oʻzlashtirishi, raqamli iqtisodiyot 
talablariga mos bilim va koʻnikmalarni egallashi hamda 
xalqaro tajribadan foydalanishiga xizmat qilishi bilan 
ahamiyatlidir.

Bir soʻz bilan aytganda, qoʻyilayotgan har bir 
qadam, amalga oshirilayotgan har bir islohot, joriy 
qilinayotgan har bir tizim xalqimizning farovon hayoti 
va yurt taraqqiyoti uchun xizmat qiladi.

Zoʻravonlikka duch kelgan bola ruhiy bosimda 
boʻladi, voqelikni batafsil aytolmaydi. Shunday 
holatlarda davlat bolaning himoyachisi ekanini huquqiy 
kafolatlash maqsadida ham ushbu qonun oʻz vaqtida 
va asosli qabul qilindi deb oʻylayman. Binobarin, 
keyingi paytlarda bolalar bogʻchalarida zaharlanish 
yoki turli dorilarni notoʻgʻri qoʻllash natijasida koʻplab 
bolalarning jabrlanishi kabilar kuzatilyapti. Shunday 
holatlarda javobgarga yengillashtiruvchi jazo berilishi 
xalqimizning haqli eʼtirozlariga sabab boʻlmoqda. 
Bunday harakatlar uchun yangi qabul qilingan qonunda 
jazoni yengillashtirmaslik koʻzda tutildi. Bu Jinoyat 
kodeksida ham aniq belgilab qoʻyildi.

Bir soʻz bilan aytganda, qanday shaklda boʻlmasin, 
bolaga nisbatan zoʻravonlikni kechirib boʻlmaydi. 
Xalqaro tajribada ham shunday. Faqatgina bolalarimiz 
oʻziga nisbatan zoʻravonlik boʻlayotganini tushunib 
yetishi va zoʻravonlar ustidan arz qila olsa boʻlgani. Shu 
maqsadda zoʻravonlik shakllari, undan himoyalanish, 
organlarning muvofiq ishlashi borasida 70 000 dan ortiq 
koʻrgazmali material tayyorlanib, respublikamizdagi 
barcha maktablarga tarqatildi. Oʻylaymizki, bu ham 
ertamiz egalarining oʻz huquqlari uchun kurashishiga 
bir turtki boʻladi.

Shuhrat YOQUBOV,
Oliy Majlis Qonunchilik palatasi deputati:
— Ushbu qonun asosida amaldagi beshta kodeks 

va oltita qonunga turli darajadagi oʻzgartirish va 
qoʻshimchalar kiritildi. Avvalo, bolalarga nisbatan 
zoʻravonlik, xususan, 14 yoshga toʻlmagan bolalarga 

huquqlarini taʼminlash uchun davlat tomonidan bepul 
advokat xizmatidan foydalanishning huquqiy asoslari 
yaratib beriladi.

Yana bir muhim yoʻnalish — shunday bolalar 
tarbiyasi bilan shugʻullanadigan taʼlim tashkilotlari 
masʼullari masʼuliyatini kuchaytirish. Yaʼni shu 
bolalarga zoʻravonlik boʻladigan boʻlsa, bu haqida 
xabar bermaganlik yoki shunday bolalar boʻyicha 
komissiyalar topshiriqlarini, koʻrsatmalarini, qarorlarini 
bajarmaslikka yoʻl qoʻyilgan holatlarda javobgarlikni 
kuchaytirish bilan bogʻliq normalar kiritildi.

Taʼlim tizimida ham bola xavfsizligiga alohida 
talab qoʻyilmoqda. Taʼlim-tarbiya jarayonida bolaga 
nisbatan zoʻravonlik qilgan xodimga nisbatan mehnat-
huquqiy choralar koʻrilishi nazarda tutilmoqda.

Bu qonunni qabul qilish ishning birinchi yarmi, 
xolos. Buni koʻproq tegishli joylarga yetkazib, ayniqsa, 
shunaqangi zoʻravonlikka moyil boʻlgan odamlarga 
javobgarlik borligini tushuntirib, mohiyatini ang
latadigan boʻlsak, bunday holatlar kamayishiga 
erishamiz deb oʻylayman. Zero, farzandga yuqori 
darajadagi bir huquq sohibi sifatida qarash, uni qadrlash 
jamiyat yetukligi bilan bogʻliq masala. Shuning uchun 
bu borada jamiyatimizning madaniyatini ham, masʼ
uliyatini ham oshirish masalasi ustuvor. Imzolangan 
hujjatdagi umumiy gʻoya shu masalalarga qaratilgan — 
farzandga munosabat, gʻamxoʻrlik.

Sardor NUSRATOV,
Ijtimoiy himoya milliy agentligi boʻlim boshligʻi:
— Yangi qonun bilan zoʻravonlik holatlari 

boʻyicha ishni sudga qadar yuritish va sud 
muhokamasi jarayonida bolalarning huquqlari 
va qonuniy manfaatlarini himoya qilish tizimi 
takomillashtirilmoqda. Xususan, bolaga nisbatan 

uning yaqinlari tomonidan zoʻravonlik holatlari 
boʻyicha ishni sudga qadar yuritish va sud 

muhokamasida vasiylik va homiylik organi 
vakili ishtirok etishi belgilanmoqda. Mazkur 

tartib protsessual harakatlar jarayonida 
bolani psixologik qoʻllab-quvvatlash 
va himoya qilish, ayniqsa, oiladagi 
zoʻravonlikni yashirish holatlarining 
oldini olishga xizmat qiladi.

Shu bilan birga, zoʻravonlikdan 
jabrlangan va unga guvoh boʻlgan 
bolalarga huquqiy xizmat koʻrsatish 
tartibi ham kuchaytirilmoqda. 
Jumladan, zoʻravonlikdan jabrlangan 
va unga guvoh boʻlgan bolalar ular 

protsessual harakatga jalb qilingan 
vaqtdan eʼtiboran davlat hisobidan yuridik 

yordam olishi belgilab qoʻyilmoqda. 
Shuningdek, bolalar bilan ish koʻnikmasiga 

esa maxsus tayyorgarlikdan oʻtgan advokatlar 
korpusi shakllantirilyapti.
Bundan tashqari, ota-onalarning farzand tarbiyasi 

borasidagi masʼuliyati oshirilmoqda. Yaʼni imkoniyati 
boʻla turib bolaga qasddan gʻamxoʻrlik koʻrsatmagan, 
asosiy ehtiyojlarini qanoatlantirmagan ota-onalar va 
ularning oʻrnini bosuvchi shaxslar uchun maʼmuriy 
javobgarlik belgilanmoqda.

Shu oʻrinda aytish joizki, farzandi bilan ziddiyatga 
kirishgan yoki uni tarbiyalay olmayotgan oilalar uchun 
“Mehrli oila” xizmati joriy qilingan. Bunda ota-onalik 
koʻnikmalarini rivojlantirish, farzand tarbiyalashdagi 
jazolovchi elementlarni bartaraf etishga qaratilgan, 
yaʼni ijobiy ota-onalik dasturlari nazarda tutilgan. 
Bugungi kunda ikki yarim mingga yaqin ota-ona ushbu 
dasturlarga jalb qilinib, qayta oʻqitilib, ota-onalik 
koʻnikmasini rivojlantirishga qaratilgan chora-tadbirlar 
koʻrilyapti.

* * *
Bolalarga nisbatan zoʻravonlikning har qanday 

turi uchun javobgarlikni belgilashda xalqaro tajribalar, 
standartlar oʻrganildi. Xususan, Xitoyda bu jinoyat 
uchun oʻlim jazosi qoʻllaniladi. Fransiya, AQSH, 
Britaniya kabi davlatlarda umrbod ozodlikdan mahrum 
qilish jazosi belgilangan. Shunday ekan, har sohada 
taraqqiyot sari yuz tutayotgan mamlakatimiz ham bu 
borada jahon tajribasini qoʻllashi nurli ertamiz uchun 
zarur va manfaatli.

Munojat MOʻMINOVA,
“Yangi Oʻzbekiston” muxbiri

anʼanaviy kasblar oʻz oʻrnini raqamli 
koʻnikmalarga boʻshatib berayotgan bir 

paytda hayotiy zaruratga aylanmoqda
Insoniyat tarixdagi eng tezkor va shiddatli 
transformatsiya davrida yashamoqda. Kechagina 
xayoliy boʻlib tuyulgan texnologiyalar bugun 
kundalik hayotimiz va mehnat bozorining 
ajralmas qismiga aylanib ulgurdi.

nisbatan jinsiy zoʻravonlik kabi jinoyatlarga nisbatan 
jazo choralari keskin oshirildi. Umrbod ozodlikdan 
mahrum qilish yoki uzoq muddatli ozodlikdan mahrum 
qilish bilan bogʻliq jazo choralari bu kabi jinoyatlarni 
kamaytirishga xizmat qilishi kutilyapti. Bolalarning 
oʻlimiga sabab boʻladigan, qasddan sodir etiladigan 
jinoyatlarga nisbatan javobgarlikni belgilashda 
yengillashtiruvchi choralarni qoʻllash bilan bogʻliq 
mexanizmlar bekor qilinishi ham koʻplab xavflarning 
oldini olishiga umid qilinyapti. Endi bunday jinoyatlar 
uchun shartli hukm qilish yoki muddatidan ilgari shartli 
ozod qilish mavjud boʻlmaydi. Yaʼni jinoyatchi jazoni 
toʻliq oʻtaydi.

Bolaning jinsiy erkinligiga qarshi ayrim jinoyatlarda 
javobgarlikka tortish va jazoni ijro etish muddatlarini 
qoʻllamaslik nazarda tutilyapti. Bu jinoyat qachon sodir 
etilganidan qatʼi nazar, aybdor qutulib qolmaydi degani.

Qonunning yana bir jihati shundaki, zoʻravonlikdan 
jabrlangan bola tergov va sud jarayonida yana bir bor 
ruhiy jarohat olmasligi kerak. Shuning uchun voyaga 
yetmagan jabrlanuvchilar va guvohlarni soʻroq qilishni 
videoyozuvga olish, vasiylik va homiylik organi vakili 
ishtirokini taʼminlash, zarur hollarda davlat hisobidan 
yuridik yordam koʻrsatish kabi muhim protsessual 
kafolatlar kuchaytirilmoqda.

Endi bunday holatlarda jabrlangan bolalarni 
himoya qilish, jarayonlarni amalga oshirishda bolalar 

BAXTIYOR BOLALIkdan 
boshlanar yorqin KELAJAk

Bugun mamlakatimizda bola huquqlari va manfaatlarini 
taʼminlashga qaratilgan islohotlar jadal tus oldi. 
Yangilangan Konstitutsiyamizda bolaning huquq va 
manfaatlarini taʼminlash kafolatlarini kuchaytirishga 
qaratilgan yangi ilgʻor normalar paydo boʻlgani, bola 
huquqlarini himoya qilishga alohida bob bagʻishlangani 
buning yorqin ifodasi. Shuningdek, bu borada 50 ga yaqin 
qonun va qonunosti hujjat qabul qilingan. 2024-yilning 
14-noyabrida imzolangan “Bolalarni zoʻravonlikning 
barcha shakllaridan himoya qilish toʻgʻrisida”gi 
qonun bilan bu borada butunlay yangi tizim yaratildi. 
2025–2030-yillarda bolalarni zoʻravonlikning barcha 
shakllaridan himoya qilish strategiyasi esa sohada 
mutasaddilarning izchil, tizimli va idoralararo faoliyati 
uchun asosiy dasturulamal hujjatga aylandi.

Sharh

Dildagi gaplar

Sarvinoz NURALIYEVA, 
Bekobod tumanidagi 

31-umumtaʼlim maktabining rus 
tili fani oʻqituvchisi, 

“Yil oʻqituvchisi — 2026” 
koʻrik-tanlovi gʻolibi

Mezon

Darhaqiqat, chinakam olim, maʼrifatli 
shaxs, millatparvar ziyoli, halol va kamtar, 
nafsi toʻq, diyonatli inson, fidoyi fuqaro, 
talabchan va mehribon ustoz qanday boʻlishi 
kerak degan savol oʻrtaga tashlansa, albatta, 
hech ikkilanmay, Ibrohim Gʻafurovday 
boʻlishi kerak deb javob berish mumkin.

Bugun davlatimiz tomonidan milliy 
adabiyotimiz rivojiga koʻrsatilayotgan eʼtibor 
barchamizni cheksiz quvontiradi. Ayni 
paytda ustoz Ibrohim Gʻafurov xotirasiga 
koʻrsatilayotgan yuksak hurmat ana shu 
eʼtiborning yaqqol tasdigʻidir.

Ustoz Ibrohim Gʻafurov yuqori 
darajadagi ijodiy-ijtimoiy faoliyati bilan 
barchamizga oʻrnak edi. U har bir voqea, har 
bir asarga vijdon ishi sifatida qarar hamda 
yuksak adabiy mezonlar asosida xulosa 
chiqarib, baho berardi.

Komil adabiyotshunos olim — faqat 
badiiy asarlarni oʻqigan, yozuvchilar hayotini 
bilgan yoxud u yoki bu asar haqida maqolalar 
yozgan kishi emas. U, avvalo, soʻz sanʼatining 
ichki qonuniyatlarini anglaydigan, badiiy 
tafakkurni tahlil qila oladigan, adabiyot va 
inson oʻrtasidagi murakkab munosabatlarni 
ochib beradigan mustaqil fikr sohibidir.

Ibrohim Gʻafurovning adabiyotshunoslik, 
adabiy tanqid va tarjimachilik faoliyati 
nafaqat adabiyotshunoslarga, balki har 
qanday shoir va yozuvchiga ham adabiyotni 
chuqur bilish uchun milliy til va adabiy 
anʼanalarni ham, jahon tafakkuri va badiiy 
tajribasini ham anglash zarur degan muhim 
mezonni eslatib turadi.

Ustoz nafaqat Oʻzbekiston Yozuvchilar 
uyushmasi, balki milliy ziyolilar davrasi, 
ilmiy va ijodiy jamoatchilikning ham fayzi 
edi. Uning har bir asarida shoirona qalb 
va olimona tafakkur jilolarini, soʻzning 
nozik tovlanishlarini koʻrish mumkin 
edi. “Goʻzallikning olmos qirralari”, 
“Unutilmagan bogʻ”, “Yonar soʻz”, “Yam-
yashil daraxt”, “Yurak — alanga”, “Lirikaning 
yuragi”, “Dil erkinligi”, “Hayo — xaloskor”, 
“Erkin Vohidov sayyorasi”, “Prozaning 
shoiri — Said Ahmad ijodi”, “Millatning 
billurlanishi”... Asarlari sarlavhasining 
oʻziyoq mazmunidan xabar berib, oʻquvchini 
beixtiyor olimning uygʻonish epkinlari esib 
turgan olamiga yetaklab ketadi.

Istibdod davri oʻzbek sheʼriyati, aslida, XX 
asr boshlarida milliy ozodlik, ozodlik ruhi bilan 
sugʻorilgan, millatga oʻzligini anglatish matlabi 

Taʼlim — jamiyat ravnaqining muhim 
asosi. Shu bois, soʻnggi yillarda taʼlim 
tizimiga davlat siyosatidagi eng ustuvor 
yoʻnalishlardan biri sifatida qaralmoqda. 
Maktabgacha taʼlimdan boshlab oliy taʼlim 
va ilmiy tadqiqotlargacha boʻlgan tizimni 
takomillashtirishga qaratilgan mutlaqo 
adolatli islohotlar kechmoqda.

Soha vakili sifatida bu ishlarga guvoh 
boʻlarkanman, beixtiyor bundan 15-
20 yillar oldingi manzara koʻz oldimda 
gavdalanadi. U davrlardagi oʻqituvchi 
shaxsiga eʼtibor, mehnatiga munosabat, 
maktablarda yaratilgan shart-sharoit va 
oʻquvchilarning oʻzlashtirish sifati va 
bugungi kun yangilanishlari orasida osmon 
bilan yercha farq mavjud.

Koʻp joylarda zamonaviy kompyuter, 
laboratoriya jihozlari va elektron taʼlim 
vositalari faqat xayolda edi. Ayniqsa, chekka 
hududlardagi maktablarda taʼmirlash, isitish, 
mebel, sport jihozlari va boshqa sharoitlar bilan 
bogʻliq muammolar koʻplab qiyinchiliklar 
tugʻdirgan. Internet imkoniyatlari ham 
bugungidek keng boʻlmagani sababli oʻquvchi 
va oʻqituvchilarning elektron manbalardan 
foydalanish imkoniyati nihoyatda cheklangan 
edi.

Bugungi elektron platformalar, onlayn 
kurslar, raqamli kutubxonalar va masofaviy 
taʼlim imkoniyatlari qayoqda edi deysiz... 
Buni oʻzim ishlayotgan Bekobod tumanining 
chekka va chegaraoldi hududida joylashgan 
31-maktabimda koʻrgan-kechirganlarim 
misolida yozyapman.

Yana bir muhim jihat — oʻqituvchining 
mehnatiga, hurmatiga munosabat masalasi. 
U paytlar oʻqituvchilar zimmasiga dars 
berishdan tashqari turli tadbirlar, qogʻozbozlik 
va boshqa vazifalar ham yuklatilgani 
haqida faqat shivirlab gapirilar edi. Bu esa 
oʻqituvchining asosiy vazifasi boʻlgan taʼlim-
tarbiya berish va oʻquvchi bilan ishlashga 
ajratadigan vaqtini qisqartirishga, samarasiz 
boʻlishiga olib kelardi. Ayniqsa, paxta va 
boshqa ekinlarga jalb etish siyosatini gapirsam 
yoki eslasam, hanuzgacha koʻzlarimga yosh 
keladi. Chunki oʻquv yilining 3-5 oyida 
oʻqituvchi va oʻquvchilarning asosiy vaqti 
dalalarda oʻtardi. Achinarli tomoni, maktablar 
yopilib, oʻzlashtirilmay qolib ketgan dars 
mashgʻulotlarimizni choraklik taʼtilda davom 
ettirishga majbur edik. Hatto boshlangʻich 

bilan dunyoga kelgan jadid sheʼriyati taʼsirida 
yangi bosqichga koʻtarildi. Aynan milliy 
oʻzlik tuygʻusi sheʼriyatga uygʻonish, yaratish 
va kurashish ruhini berdi. Ana shu maʼnoda, 
ustozning eʼjoz maqomidagi sheʼriyatning 
qudratli kuchi va taʼsiriga bergan bahosi har bir 
oʻquvchi koʻngliga oʻzgacha munavvarlik olib 
kiradi: “Dunyoda jon uchun kurashadigan faqat 
poeziya qoldi. Sheʼriyat jon uchun kurashadi. 
Jon uchun qaygʻuradi. Binobarin, uning birdan 
bir predmeti, birdan bir obyekti, birdan bir 
ilhom manbai — bu jon. Jon bor ekan, poeziya 
bor. Poeziya bor ekan, jon bor. U jon borasida 
fikrlaydi. Jonni toʻxtovsiz uygʻotadi. Uning 
uxlab qolishiga yoʻl bermaydi. Jon nima? U 
tirik koinotning markazi. Inson shu markazdan 
turib oʻzini oʻzi taniydi. Yaratganni taniydi”. 
Ustoz bu oʻlmas fikrlari bilan adabiyotning 
inson kamolotidagi betimsol estetik taʼsirini 

koʻrsatib, sheʼriyat inson qalbi va ruhiga taʼsir 
qiluvchi dunyodagi eng kuchli tuygʻular gultoji 
ekanini ayon etadi.

Bugun Ibrohim Gʻafurov shaxsiyatidan 
nimani oʻrganamiz degan savol oʻrtaga 
qoʻyiladigan boʻlsa, hech ikkilanmay 
uchta jihatni — milliy adabiyotga sadoqat, 
yaʼni oʻzbek adabiyotini boyitish va rivoj
lantirish uchun chin dildan xizmat qilish, 
jahon madaniyatiga ochiqlik — turli 
xalqlar adabiyotini oʻzbek kitobxoniga 
yaqinlashtirish, yuksak tarjima asarlari 
bilan adabiyot xazinasini boyitishni hamda 
maʼnaviy masʼuliyat — adabiyotni insonni 
anglash, tarbiyalash va fikrlashga undash 
vositasi sifatida koʻrish hamda millat 
maʼnaviyatining hamisha bedor posboni 
boʻlishni taʼkidlagan boʻlardik.

Ana shu maʼnoda, Ibrohim Gʻafurov ijod 
va tarjima maktabini “Bedorlik maktabi” deb 
aytgim keladi. Alisher Navoiy olimlar haqida 
yozar ekan, ularning nafaqat jamiyat, balki 
bashariyat oldidagi burchi va vazifasidan 
kelib chiqib, bunday degan edi:

Olim agar qatʼiy amal aylasa,
Ilmiga shoyista amal aylasa,
Oni sharaf gavharining koni bil,
Gavharu kon, har ne desang oni bil.
Ibrohim Gʻafurov, hech shubhasiz, ana 

shunday olimlardan edi.

Minhojiddin MIRZO,
Yozuvchilar uyushmasi raisining

birinchi oʻrinbosari

sinf oʻquvchilariga ham paxta rejasi berilar, 
ular sumkasiga 1-2 kilogrammdan boʻlsa ham 
paxta solib kelib topshirishar edi. Oʻzimiz 
oylab oilamizdan uzoqlarga navbat bilan 
paxta terimiga borib kelardik.

Qanchalik ogʻir boʻlmasin, oʻsha 
davrlarni eslamay ilojimiz yoʻq, ammo 
qancha koʻp eslasak, bugungi kunga 
shunchalik koʻp shukrona keltiramiz.

Shu oʻrinda Prezidentimizning Oʻqituvchi 
va murabbiylar kuni munosabati bilan boʻlib 
oʻtgan uchrashuvda “Biz bolalarimizni paxta 
dalalaridan maktab partasiga, oʻqituvchilarni 
taʼlim jarayoniga qaytardik”, degan bebaho 
gaplarini alohida taʼkidlab oʻtishni joiz 
bilaman.

Odilona va oqilona siyosat tufayli 
bugun taʼlim muassasalarining moddiy-
texnik bazasini yaxshilashga tubdan 
eʼtibor kuchaytirildi. Yurtimizda har yili 
yangi maktablar qurilmoqda, eski binolar 
taʼmirlanmoqda, sinf xonalari zamonaviy 
jihozlar bilan taʼminlanmoqda. Bugungi 
oʻquvchi uchun kompyuter, internet, 
elektron darsliklar, multimedia vositalari va 
onlayn taʼlim platformalaridan foydalanish 
imkoniyatlari misli koʻrilmagan darajada 
kengayib bormoqda.

Taʼlim sohasidagi eng katta oʻzgarish
lardan biri AT va raqamli texnologiyalar 
kirib kelishi boʻldi. Avval oʻquvchi maʼlumot 
izlash uchun asosan kitob va kutubxonaga 
murojaat qilgan boʻlsa, bugun internet 
orqali dunyoning turli taʼlim resurslaridan 
foydalanishi mumkin. Qolaversa, yil boshida 
tumanimizda ham yangi, barcha qulayliklarga 
ega zamonaviy AT markaz foydalanishga 
topshirildi. U yoshlar zamonaviy bilimlarni 
oʻzlashtirishiga xizmat qilmoqda.

Elektron jurnallar va platformalar, 
onlayn darslar, videodarslar va masofaviy 
taʼlim imkoniyatlari ilm egallash jarayonini 
ancha oʻzgartirdi. Asosiy natijamiz malakali 
oʻqituvchi, yaxshi dastur, sifatli darslik 
va oʻquvchining bilim olishga boʻlgan 
qiziqishi deb ikkilanmay ayta olamiz. Chunki 
bugungi islohotlarda oʻqituvchining kasbiy 
nufuzi, hurmat-eʼtibori, malakasi va mehnat 
sharoitlariga alohida ahamiyat berilmoqda.

Darhaqiqat, davom etayotgan ulugʻvor 
oʻzgarishlar, jamiyat hayotidagi misli 
koʻrilmagan islohotlar barcha qatori 
tumanimiz taʼlim tizimida ham ulkan 
natijalarga erishishga omil boʻlmoqda.

Bugun tumanimizda 60 ta davlat va 5 ta 
xususiy maktab faoliyat yuritmoqda. Unda 29 
mingga yaqin oʻquvchi taʼlim olmoqda. 2450 
nafar malakali oʻqituvchi esa taʼlim-tarbiya 
bermoqda.

Kundan kun zamonaviy shart-sharoitlarga 
ega boʻlib borayotgan taʼlim muassasalarimiz 
soni ortmoqda. Taʼmirtalab va yaroqsiz 
holga kelib qolgan maktablar oʻrnida yangi, 
zamonaviy, barcha qulay sharoitlarga ega 
maktablar qad koʻtarmoqda. Tumanimizda 
keyingi bir yarim yilda oʻnlab maktab 
binolari, sport zallari va oʻyingohlari hamda 
bolalar bogʻchalarini qurish, taʼmirlash va 
jihozlash uchun 150 milliard soʻmdan ortiq 
mablagʻ yoʻnaltirildi.

Quvonarlisi, tumanimizda xususiy 
maktablar va oʻquv markazlari ham 

koʻpaymoqda. Taʼlim klasteri maktabi 
faoliyat boshlagani oʻquvchilar uchun juda 
qulay imkoniyat va yangilik boʻldi. Bularning 
barchasi oʻquvchilarning sogʻlom raqobatli 
taʼlim maskanlarida bilim olishi uchun 
imkoniyat va tanlov hisoblanadi, albatta.

Kezi kelganda aytishni istardimki, 
tumanimizda 255 ta maktabgacha taʼlim 
tashkiloti mavjud, shundan 34 tasi davlat, 2 tasi 
davlat-xususiy sheriklik asosida hamda 219 
ta oilaviy maktabgacha taʼlim tashkilotidir. 
Ularga bugungi kunda 3-7 yoshli 12 ming 
673 bola qamrab olingan. Qamrov darajasini 
yanada oshirish maqsadida yana 9 ta oilaviy 
maktabgacha taʼlim tashkiloti faoliyati yoʻlga 
qoʻyilayotgani barchamizni quvontirmoqda. 
Bunday eʼtibor natijasida bogʻchalarga 
qamrov darajasi 85 foizga yetkazildi.

Taʼriflayotganim yangi binolar, ilgʻor 
yondashuv, yangicha fikrlash samarasi 
oʻqituvchi va oʻquvchilar erishayotgan 
yutuqlarda ham yaqqol koʻrinadi. Birgina 
2025/2026-oʻquv yilida tumanimizda 
11-sinfni bitirgan 2235 oʻquvchining 54 
nafari oltin va kumush medalga sazovor 
boʻldi. Maktablardagi 203 xorijiy til 
oʻqituvchisidan 168 nafari shu yilning oʻzida 
xalqaro sertifikat oldi.

Joriy oʻquv yilidan boshlab esa 
tumandagi 7 ta maktabga Filippin, Hindis
ton va boshqa davlatlardan mutaxassislar jalb 
etildi. 11 ta maktabda inklyuziv taʼlim sinflari 
tashkil etildi. Oʻtgan oʻquv yilidan tumandagi 
barcha umumiy oʻrta taʼlim maktablarida 
yangi baholash tizimi joriy qilindi.

Oʻtgan yili umumtaʼlim maktablarining 
9-11-sinf oʻquvchilari oʻrtasida oʻtkazilgan 
asosiy fan olimpiadalarining viloyat 
bosqichida 10 oʻquvchi gʻoliblikni qoʻlga 
kiritdi. Oʻtgan yilgi bitiruvchilardan 1001 
nafari davlat oliy taʼlim muassasalariga, 741 
nafari xususiy oliy taʼlim muassasalariga, 
108 nafari texnikumlarga qabul qilindi.

Shu yilning 18-21-may kunlari 
“Yosh kitobxon” tanlovining respublika 
final bosqichi aynan Bekobod tumanida 
oʻtkazilgani har bir bekobodlik qalbiga 
cheksiz faxr-iftixor bagʻishladi.

Maktab kutubxonalari muntazam ravishda 
badiiy adabiyotlar bilan boyib bormoqda. 
Oʻtgan oʻquv yilida “Har bir maktabga 100 
kitob” loyihasi doirasida 10 minglab yangi 
adabiyot sovgʻa qilindi. Bundan tashqari, 
yangidan qurilib, foydalanishga topshirilgan 
25 ta zamonaviy mahalla binolarida ham 
alohida kutubxonalar tashkil etilib, ular 
chinakam ziyo maskaniga aylanib bormoqda.

Pedagog malakasini oshirish, 
ragʻbatlantirish, attestatsiyadan oʻtkazish va 
kasbiy rivojlanish tizimini takomillashtirishga 
qaratilgan ishlar taʼlim sifatini oshirishga 
xizmat qilmoqda.

Faxr bilan aytamanki, bunday 
imkoniyatlardan kuch va ilhom olib, men 
ham respublikamizdagi ming dollardan ortiq 
maosh oluvchi 40 ming muallim qatoridan 
joy oldim. Avval faoliyatimda asosiy 
eʼtiborni oʻquvchining tayyor maʼlumotni 
oʻzlashtirishiga qaratgan boʻlsam, hozir 
mustaqil fikrlash, tahlil qilish, ijodkorlik, 
tanqidiy fikrlash, amaliy koʻnikmalarni 
shakllantirishga koʻproq urgʻu beryapman. 

Aslida, zamonaviy taʼlimning maqsadi ham 
faqat “koʻp narsani bilish” emas. Oʻquvchi 
olgan bilimini hayotda qoʻllay olishi, 
muammoga yechim topishi, mustaqil qaror 
qabul qilishi va oʻz ustida ishlay olishi kerak.

Yaxshi taʼlim olgan bola kelajakda 
malakali mutaxassis, tadbirkor, muhandis, 
shifokor, oʻqituvchi yoki boshqa sohaning 
professional vakili boʻlib yetishadi. Shuning 
uchun taʼlimga ajratilgan mablagʻning 
natijasi bir yilda emas, yillar davomida 
namoyon boʻladi.

Eng asosiy mezon — oʻquvchi qanday 
bilim olyapti, qanday fikrlayapti va maktabni 
tamomlagandan keyin hayotda oʻz oʻrnini 
topa olyaptimi? Shu maʼnoda, bugungi 
taʼlim islohotlarining asosiy maqsadi bilimli, 
mustaqil fikrlaydigan, raqobatbardosh va 
vatanparvar avlodni tarbiyalashdir. Bu esa 
mamlakatning kelajak taraqqiyoti uchun eng 
muhim omillardan biri.

1-oktabr — Oʻqituvchi va murabbiylar 
kuni arafasida “Yil oʻqituvchisi — 2026” 
koʻrik-tanlovining 208 nafar gʻolibi va 50 
ming dollar bilan siylangan ustozlar safidan 
joy olganimdan benihoya xursandman.

Eʼtirofga loyiq boʻlganim haqidagi 
xushxabarni oila aʼzolarim, yaqinlarim qatori 
tumanimizda yosh avlodga taʼlim berib 
kelayotgan 2500 ga yaqin ustoz-pedagog ham 
shodiyonalik bilan kutib oldi.

Bir hafta davomida telefonim tabriklardan 
tinmadi. Qalbimning tub-tubidan gʻurur 
tuydim, oʻqituvchi — ustoz boʻlganimdan 
faxrlandim. Gʻururlanishimning yana bir 
sababi, ushbu uchrashuvda Prezidentimizning 
taʼlim tizimini takomillashtirish, oʻqituvchi 
mehnatini yanada munosib taqdirlash, 
iqtidorli oʻquvchilarga yuksak eʼtibor 
berish haqidagi qator takliflarini nihoyatda 
mamnuniyat bilan qabul qildik.

Ayniqsa, fan olimpiadasi gʻoliblarini 
tayyorlagan ustozlarga toʻgʻridan toʻgʻri 
oliy toifa berish, eng ilgʻor va iqtidorli 
oʻqituvchilar uchun Avloniy nomidagi davlat 
mukofotini taʼsis etish, milliy sertifikatga 
ega oʻqituvchilarga 50 foiz ustama toʻlash, 
boshlangʻich sinf oʻquvchilari uchun fan 
olimpiadalarini oʻtkazish, har yili ming 
nafar pedagogni xorijiy davlatlarga malaka 
oshirishga yuborish, farzandlarini oilaviy 
bogʻchaga bergan ishli ayollarning badal puli 
byudjetdan qoplab berilishi kabi takliflar juda 
oʻrinli boʻldi.

Shunday xursandchilik va shodliklarga 
toʻlib yurgan kunlarimizda Prezidentimiz 
taʼlim sifatini yanada yuksak bosqichga 
olib chiqish uchun yana bir muhim islohot 
tashabbusini ilgari surdi. Unga koʻra, endi 
yurtimizda bogʻcha tarbiyasidan tortib, oliy 
taʼlim va ilmiy tadqiqotlargacha boʻlgan uzviy 
davrni yaxlit va samarali tizimga aylantirish 
maqsadida barcha taʼlim tizimlari yagona — 
Taʼlim va ilm-fan vazirligiga birlashtirildi. 
Bu taʼlim masalasi yangi Oʻzbekiston 
uchun hamisha eng ustuvor yoʻnalish boʻlib 
qolishiga yana bir misol boʻldi.

Qisqasi, xalqimizning “Ustoz otangdan 
ulugʻ” degan zukko hikmatining amaldagi 
isboti bugun oʻqituvchilarga yaratib 
berilayotgan katta imkoniyatlarda yaqqol 
koʻzga tashlanadi.

DONISHMAND USTOZNING  
MA’RIFAT MAYOG‘I

Ibrohim G‘afurov nomidagi ijod va 
tarjima maktabi ochildi

Yurtimizda Oʻzbek tili bayrami kuni shukuhi kezib yurgan kunlarda 
Oʻzbekiston davlat jahon tillari universitetida Oʻzbekiston Qahramoni, 
atoqli adib, adabiyotshunos olim va mohir tarjimon Ibrohim Gʻafurov 
nomidagi ijod va tarjima maktabi ochildi.

O‘qituvchining
YUKSAK QADRI

Buni bekobodlik muallimlar ham 
o‘z faoliyatida yaqqol his qilmoqda

S erhosil, sarxil mevalari bilan 
koʻzlarni quvnatib turgan 
bogʻlar yonidan oʻtarkansiz, 

beixtiyor zahmatkash bogʻboniga 
balli deysiz... 
Ravon yoʻllardan ketarkansiz, 
mehnatkash yoʻlsozlarning otasiga 
rahmat deysiz... 
Koʻrkam va osmonoʻpar inshootlarga 
havas bilan tikilib, uni barpo etgan 
inson mehnatiga tahsin aytasiz... 
Ammo hech oʻylab koʻrganmisiz, 
ushbu rahmatlaru tahsinlarga sabab 
boʻlgan omil ilm, taʼlim va tarbiyadir. 
Ong va qalbda shakllangan ilm 
hamda insoniy fazilatlar jamuljam 
boʻlib, mana shunday bunyodkor 
kuchga aylanadi.

Eng asosiy mezon — oʻquvchi qanday bilim olyapti, qanday fikrlayapti va maktabni tamomlagandan 
keyin hayotda oʻz oʻrnini topa olyaptimi? Shu maʼnoda, bugungi taʼlim islohotlarining asosiy maqsadi 

bilimli, mustaqil fikrlaydigan, raqobatbardosh va vatanparvar avlodni 
tarbiyalashdir.

Unutmas meni bog‘im...

YANGI O‘ZBEKISTON


